
De-dollarizimi dhe de-euroizimi 
si një tjetër "de" pas tij, është 
një term i shumë cituar për 

një kohë të gjatë brenda universit 
akademik, sikundër dhe një praktikë 
shumë e synuar dhe e kërkuar për 
zbatim në botën në zhvillim, në periudha 
dhe realitete të ndryshme. Rezultatet 
praktike dëshmojnë si për suksese ashtu 
edhe dështime, pasi masat dhe veprimet 
e ndërmarra kanë qenë të ndryshme në 
vende të ndryshme, madje të ndryshme 
edhe brenda të njëjtit vend, në kohë të 
ndryshme (rasti i Perusë).

Shqipëria ka qenë një nga vendet ku 
dollarizimi/eurozimi ka ecur në korsinë e 
shpejtë, që nga ndryshimi i sistemit politik 
dhe ekonomik, në vitin 1991. Ky proces 
u nxit veçanërisht nga paqëndrueshmëria 
makroekonomike dhe inflacioni i lartë 
gjatë viteve të para të tranzicionit, si 

dhe të periudhës së trazuar 1997-1998. 
Këto ngjarje gdhendën në mendjet e 
shqiptarëve statusin simbol të dollarit 
amerikan dhe më pas të euros, si ruajtës 
të vlerës për kursimet dhe investimet e 
tyre. Më pas, ky status mori goditje pas 
shpërthimit të krizës globale financiare 
dhe ekonomike në 2008-2009 dhe që 
atëherë, e deri më sot, ky rol i këtyre 
monedhave u relativizua. Shqiptarët dhe 
ekonomia jonë kombëtare e paguan disi 
shtrenjtë rrezikun e kursit të këmbimit, 
e kjo u pasqyrua në rritjen e shpejtë të 
normës së huave me probleme, pasi 
Leku u zhvlerësua shpejt gjatë gjithë 
vitit 2009. Megjithatë, euro, e në një 
masë më të vogël, edhe dollari amerikan, 
ende qëndrojnë të fortë brenda sistemit 
financiar dhe ekonomisë shqiptare, pasi 
një sasi e konsiderueshme e kursimeve, 
huave, investimeve dhe shpenzimeve 
me vlerë të lartë (pasuri të paluajtshme, 
makina, pushime, etj.) ende mbahen, 
akordohen dhe kryhen jo në Lek, e kjo 
nuk është në favor të ekonomisë dhe të 
industrisë financiare. Pra, ka ardhur koha 
tashmë të mendojmë dhe të punojmë për 
një de-eurozim të mëtejshëm të tyre.

Por përse na nevojitet de-eurozimi, 
në një kohë kur ne synojmë dhe po 
përpiqemi të aderojmë në Bashkimin 
Europian dhe kur Shqipëria do të hyjë 
më pas në eurozonë? Ekziston më shumë 
se një përgjigje, por e para është: Parajsa 
mund të presë - Shqipëria do të duhet të 
presë pak (në fakt për shumë vjet) derisa 
t’i bashkohet euro zonës, pasi zakonisht 
ky integrim nuk bazohet në dëshira 

dhe aspirata, por në një ristrukturim 
thelbësor të ekonomisë, si një strukturë, 
model, konkurrueshmëri, qëndrueshmëri 
dhe funksionalitet. Përgjigja e dytë 
është se ne duhet të punojmë fort për 
një ekonomi që funksionon mirë, ku 
politika monetare dhe fiskale zbatohet 
në mënyrë efektive, si dhe për mirëqenien 
e shqiptarëve, duke u ofruar atyre një 
mbrojtje më të mirë nga rreziku i kursit 
të këmbimit dhe një ndërmjetësim 
financiar më cilësor e më të thellë.

Sigurisht, de-euroizimi nuk është 
dhe nuk do të jetë një sipërmarrje e 
lehtë; përkundrazi është një sfidë shumë 
komplekse. Deri më tani ne kemi arritur 
të sigurojmë dhe të mbajmë një mjedis 
të qëndrueshëm makroekonomik dhe 
inflacion të ulët, falë politikave të 
vendosura dhe efektive të Bankës së 
Shqipërisë, ndërkohë që ka ende punë 
përe të bërë në drejtim konvertimit të 
deficitit fiskal në suficit dhe zhvillimit 
e thellimit të tregut kombëtar të 
kapitaleve (letrave me vlerë). Kjo sfidë, 
në mënyrë të pashmangshme, do të 
kërkojë një angazhim e bashkëpunim të 
thellë e të vazhdueshëm midis Qeverisë, 
Bankës së Shqipërisë dhe Autoritetit të 
Mbikëqyrjes Financiare (që tashmë kanë 
nënshkruar mes tyre një Memorandum 
Bashkëpunimi), me qëllim të zbatimit 
të reformave shumë të nevojshme 
strukturore dhe institucionale, që do 
t’i japin jetë një tjetër elementi kyç për 
një de-euroizim të suksesshëm: rritjes së 
qëndrueshme e të lartë ekonomike!

EDITORIAL

De-euroizimi 
Një kontribut për ekonominë kombëtare dhe mirëqeninen 
e shqiptarëve 

Prof. Asoc. Dr. Elvin MEKA1 
Kryeredaktor

1 Administrator, Kolegji Universitar “LUARASI”.

De-euroizimi nuk është dhe nuk do të jetë një sipërmarrje e lehtë; përkundrazi është një sfidë shumë 
komplekse. Deri më tani ne kemi arritur të sigurojmë dhe të mbajmë një mjedis të qëndrueshëm 
makroekonomik dhe inflacion të ulët, falë politikave të vendosura dhe efektive të Bankës së Shqipërisë, 
ndërkohë që ka ende punë përe të bërë në drejtim konvertimit të deficitit fiskal në suficit dhe zhvillimit e 
thellimit të tregut kombëtar të kapitaleve (letrave me vlerë).

Dukuria e euroizimit1 dhe pasojat
Fillimisht, më lejoni të konstatoj 

se disa studime nga autorë vendas dhe 
të huaj konfirmojnë se në Shqipëri 
ekziston një nivel i lartë i euroizimit 
financiar, pra i preferencës së publikut 
për të mbajtur në monedhë të huaj një 
pjesë të konsiderueshme të aktiveve 
dhe detyrimeve të tij. Kjo pasqyrohet 
drejtpërdrejt në aktivet dhe detyrimet e 
sektorit bankar, ku përkatësisht huaja 
në valutë (detyrimet e publikut) dhe 
depozitat në valutë (aktivet e publikut) 
janë në vlera relativisht të larta. Vetë 
bankat e lehtësojnë këtë proces përmes 
përmbushjes së detyrimit mbikëqyrës 
për të pasur një pozicion valutor 
sa me të balancuar. Këto studime 
gjithashtu sugjerojnë që në Shqipëri 
është i pranishëm si euroizimi monetar 
ashtu dhe ai real, pra kur përkatësisht 
monedha e huaj shërben si mjet pagese në 
transaksionet financiare, ose kur çmimet 

për disa produkte/mallra (kryesisht ato të 
qëndrueshme dhe me vlera të mëdha) dhe 
pagat në sektorë, apo shtresa të caktuara, 
paguhen në monedhë të huaj (euro), ose 
indeksohen me kursin e këmbimit të 
saj.  Përvoja e vendeve të ndryshme, ka 
treguar që, nivelet e larta të dollarizimit/
euroizimit, janë pasoja të kombinimit 
të disa faktorëve, ku përfshihen: krizat 
ekonomike dhe financiare, ndërthurja 
e gabuar e politikave makroekonomike 
lokale dhe përjetimi i periudhave me 
inflacion të lartë, lidhjet e ngushta 
ekonomike/financiare me pole të 
rëndësishme ekonomike të monedhës së 
huaj, etj. Me ndonjë përjashtim, te këta 
faktorë duhen kërkuar edhe shkaqet e 
euroizimit të lartë në vendin tonë.

Prania e euroizimit në ekonomi ka 
ndikime të rëndësishme për efektivitetin 
e politikave ekonomike. Në drejtim 
të politikave makroekonomike, niveli 
i lartë i euroizimit ndikon në uljen 
e efektivitetit të politikës monetare, 
kufizon rolin e kursit të lirë të këmbimit, 
si një stabilizues automatik në rastin 
e goditjeve makroekonomike, në 
kushtet e ndjeshmërisë më të lartë të 
subjekteve ekonomike ndaj luhatjeve 
të mëdha të kursit të këmbimit, si dhe 
cënon efektivitetin e politikës fiskale, 
përmes rritjes së mundshme të kostos së 
shërbimit të borxhit dhe ndryshimit të 
padëshiruar strukturës së tij. Gjithashtu, 
niveli i lartë i euroizimit shoqërohet 
zakonisht me kosto për bankën 
qendrore në formën e kostos oportune 
për mbajtjen e një niveli relativisht më 
të lartë të rezervave valutore, si edhe për 
humbjen e të ardhurave (seniorazh) që 
shoqërojnë zëvendësimin e monedhës 

vendase nga ajo e huaj. Në drejtim 
të stabilitetit financiar, euroizimi rrit 
ekspozimin e sistemit financiar dhe të 
operatorëve ekonomikë ndaj zhvillimeve 
të pafavorshme në kursin e këmbimit 
dhe ndaj situatave të stresit të likuiditetit 
në valutë. 

Pse është aktualisht koha e 
përshtatshme për marrjen e 
masave për de-euroizimin?

Duke iu referuar sektorit bankar, 
që mbizotëron në sistemin financiar në 
vend, niveli i lartë i euroizimit vërehet 
në të dy krahët e bilancit të sektorit. 
Ngushtimi i diferencës pozitive mes 
normës mesatare të interesit për huan 
në lek dhe për atë në valutë, në vijim të 
politikës monetare lehtësuese të Bankës 
së Shqipërisë, si dhe një qëndrim më 
pasiv i grupeve bankare të huaja2 ndaj 
huadhënies, kanë ndikuar në uljen e 
peshës së huas në valutë në rreth 57% të 
totalit të huas (nga rreth 72% në 2008), 
ndonëse kjo peshë vijon të konsiderohet 
e lartë. Si pjesë e kësaj kategorie të huas, 
huaja në valutë e pambrojtur nga lëvizjet 
e pafavorshme të kursit të këmbimit (aty 
ku huamarrësi i ka të ardhurat kryesisht 
në lek), megjithë rënien në vitet e fundit, 
gjithashtu mbetet në nivele të larta. 
Nga ana tjetër, ngushtimi i diferencës 
në normat e interesit ka mbështetur disi 
rritjen e depozitave në valutë në krahun 
e pasivit, që përbëjnë gati 53% të totalit 
(kundrejt rreth 43% të tyre në fund të 
vitit 2008). 

Euroizimi i aktiveve dhe pasive të 
sektorit bankar janë të ndërlidhura 
ngushtë. Në përputhje me parimet dhe 
kërkesat për zbutjen e rrezikut të kursit 

Gent SEJKO
Guvernator
BANKA E SHQIPËRISË

TEMA E DITËS

De-euroizimi 
Një proces i vështirë e kompleks, por i nevojshëm!
Procesi i de-euroizimit të sistemit financiar dhe ekonomisë shqiptare, ndonëse i vështirë dhe kompleks, 
është i nevojshëm për të përmirësuar efektivitetin e politikave ekonomike dhe për ta bërë ekonominë tonë 
më të qëndrueshme.

1  Me ‘euroizim’ kuptohet përdorimi i një monedhe të huaj, e cila nuk është domosdoshmërisht apo vetëm monedha euro. Me “de-euroizim” kuptohet procesi që synon uljen 
e përdorimit të monedhës së huaj, dhe si rezultat, rritjen e përdorimit të monedhës vendase.

2  Rekomandimi mbi kredinë ne valutë, 2011,  Bordi Evropian i Rrezikut Sistemik.

të këmbimit, sektori bankar synon të 
ruajë një pozicion sa më të balancuar 
në përbërjen e zërave të bilancit sipas 
monedhave. Rrjedhimisht, rritja e 
burimeve të financimit në valutë mund 
të pasqyrohet përgjatë kohës në krahun 
e aktivit, pra depozitat në valutë mund të 
nxisin përsëri huadhënien në valutë. Nga 
ana tjetër, huadhënia në valutë pasqyrohet 
në detyrimet e sektorit bankar në valutë, 
në kushtet kur përdorimi i huas nga 
huamarrësi për kryerjen e investimeve, 
apo blerjeve të ndryshme nga subjekte 
të tjera, rrit vlerën e depozitave të këtyre 
subjekteve në sektorin bankar.  Kur 
euroizimi vijon për një kohë të gjatë 
vështirësitë në trajtimin e tij bëhen më 
të mëdha, pasi struktura e ekonomisë, 
marrëdhëniet ekonomike dhe financiare 
mes subjekteve, konceptimi për mënyrën 
e qëndrimit ndaj këtij fenomeni, kanë 
gjetur një lloj ekuilibri zhvendosja e 
të cilit do të ishte shumë e vështirë 
dhe mund të shoqërohej me kosto të 
ndjeshme për operatorët ekonomikë. 
Nga ana tjetër, masat për de-euroizim 
ka të ngjarë të jenë më të suksesshme, 
nëse ato ndërmerren në periudha të 
stabilitetit ekonomik dhe financiar, kur 
qëndrueshmëria e kursit të këmbimit 
të monedhës mund të interpretohet si 
tregues i besimit te ajo, i subjekteve 
ekonomike dhe publikut në përgjithësi. 
Për këto arësye, është e nevojshme dhe 
aktualisht e përshtatshme të ndërmerren 
veprimet për kontrollin dhe uljen e 
euroizimit në ekonominë dhe në sistemin 
financiar në vend.

Cili është objektivi?
Në kuadër të de-euroizimit, nuk 

duhet të synohet ulja në zero e niveleve 
të euroizimit. Për kushtet e Shqipërisë 
dhe strukturën aktuale të ekonomisë 
shqiptare, ky mund të ishte një 
objektiv i parealizueshëm, madje edhe i 
pajustifikueshëm ekonomikisht. Nga ana 
tjetër, ndërmarrja e veprimeve të forta që 
synojnë një rezultat të shpejtë, mund të 
shoqërohej me kosto të konsiderueshme 
për subjektet që i nënshtrohen këtyre 
masave dhe mund të shkaktonte efekte 
të padëshirueshme në tregues të caktuar 
ekonomikë dhe financiarë.  Ajo që 

synohet është që nivelet e euroizimit, të 
ulen drejt atyre që ekzistojnë në vende të 
tjera me një profil ekonomik të ngjashëm. 

Si do të jetë qasja ndaj kësaj 
dukurie?

Objektivi realist ndaj këtij fenomeni, 
pasqyron gjithashtu edhe kompleksitetin 
e tij. De-euroizimi nuk është një objektiv 
vetëm për sistemin financiar, për sa kohë 

që përdorimi i valutës nga publiku në 
transaksionet e ndryshme, mbetet i gjerë. 
Për këtë arsye, qasja për de-euroizimin 
duhet të jetë gjithëpërfshirëse, ku edhe 
autoritetet e tjera të vendit mund të 
identifikojnë dhe të ndërmarrin masa 
të caktuara, që nxisin publikun dhe 
agjentët ekonomikë të rrisin shkallën 
e përdorimit të monedhës vendase në 
transaksionet e tyre. Prandaj, Banka 
e Shqipërisë synon që t’i qaset këtij 
fenomeni në mënyrë strategjike dhe ka 
kërkuar bashkëpunimin e autoriteteve 
të tjera në vend. Për këtë qëllim, është 
realizuar Memorandumi i Bashkëpunimit 
me Ministrinë e Financave dhe me 
Autoritetin e Mbikëqyrjes Financiare, 
i cili u nënshkrua në datën 18 prill 
2017. Memorandumi nxit secilin 
autoritet që, brenda fushës së tij të 
kompetencës dhe në mënyrë sa më të 
harmonizuar, të identifikojë veprimet e 
nevojshme në drejtim të de-euroizimit 

më të përgjithshëm ekonomik, duke 
përfshirë edhe komunikimin me 
publikun. Dokumenti përmban edhe 
mekanizma monitorues, për të vlerësuar 
dhe raportuar rregullisht mbi efektin 
që mund të kenë masat e ndërmarra 
nga autoritetet në tregues të ndryshëm 
financiarë dhe ekonomikë.  Krahas 
Memorandumit, Banka e Shqipërisë po 
vlerëson edhe nevojën për ndërtimin dhe 
miratimin e një politike institucionale, 
për të shprehur më qartë angazhimin e 
saj afatgjatë në trajtimin e kësaj dukurie.

Masat që propozon Banka e 
Shqipërisë

Duke u përqendruar te masat që 
propozohen të merren nga Banka e 
Shqipërisë për sektorin bankar, ato 
përfshijnë aktivin dhe pasivin e bilancit 
të bankave, si vijon: 

në krahun e detyrimeve të bilancit 
të sektorit bankar, ato përfshijnë 
kërkesa lidhur me rritjen e rezervës së 
detyrueshme në valutë, në krahasim 
me atë të lekut, me qëllim kontrollin 
mbi ecurinë e depozitave në valutë, të 
cilat kanë potencialin të shoqërohen 
me rritje të huadhënies në valutë dhe të 
ashpërsojnë rreziqet e besueshmërisë, të 
tregut dhe të likuiditetit që lidhen me 
këtë lloj huaje; 

në krahun e aktivit të sektorit bankar, 
masat përfshijnë kërkesa lidhur me rritjen 
e ndërgjegjësimit të huamarrësve në 
valutë për rrezikun e kësaj huamarrjeje 
dhe për zbutjen e rrezikut që lidhet 
me përkeqësimin e aftësisë paguese 
të huamarrësit, si dhe vendosjen e një 
kërkese më të lartë për nivelin relativ të 
aktiveve likuide në valutë, në krahasim 
me ato të lekut, për të zbutur rrezikun 
e likuiditetit në valutë. Këtu synohet që 
masat të kenë një ndikim sa më të ulët në 
kushtet e likuiditet të sektorit bankar, pra 
të jenë sa më neutrale nga këndvështrimi 
i politikës monetare.

Këto masa, janë në përputhje të plotë 
me rekomandimin e Bordit Evropian 
të Rrezikut Sistemik (ESRB/2011/1): 
“Mbi huadhënien në monedhë të huaj”.  
Në rast se zhvillimet do ta kërkojnë, 
do të ndërmerren edhe masa të tjera 
plotësuese.

Kur euroizimi vijon për një 
kohë të gjatë vështirësitë 
në trajtimin e tij bëhen më 
të mëdha, pasi struktura e 
ekonomisë, marrëdhëniet 
ekonomike dhe financiare mes 
subjekteve, konceptimi për 
mënyrën e qëndrimit ndaj këtij 
fenomeni, kanë gjetur një lloj 
ekuilibri zhvendosja e të cilit do 
të ishte shumë e vështirë dhe 
mund të shoqërohej me kosto 
të ndjeshme për operatorët 
ekonomikë.

DO TË MARRIM MASAT 
E DUHURA EDHE PËR 
NXITJEN E PËRDORIMIT 
TË MONEDHËS VENDASE

Procesi i konsultimit 
Për masat e identifikuara nga Banka 

e Shqipërisë, u krye një proces i plotë 
konsultimi me industrinë bankare, 
nëpërmjet Shoqatës Shqiptare të 
Bankave, AAB, në periudhën maj-gusht 
2017 dhe nëntor-dhjetor 2017. Gjej 
rastin të falenderoj AAB-në dhe bankat 
për opinionet dhe bashkëpunimin e tyre 
profesional në këtë proces. 

Zbatimi i masave
Pas një pune përgatitore nga ana e 

stafit teknik të Bankës së Shqipërisë, lidhur 
me përgatitjet e akteve të nevojshme 
nënligjore, masat e propozuara do t’i 
paraqiten së afërmi Këshillit Mbikëqyrës 
për shqyrtim dhe miratim. Sipas 
propozimit, masat parashikohet të hyjnë 
në zbatim në gjysmën e parë të vitit 2018. 
Kjo qasje, si edhe konsultimi i hershëm 
me industrinë bankare, pasqyron 
nevojën për t’i zbatuar masat në mënyrë 
graduale, duke mundësuar përshtatjen e 
nevojshme të sektorit bankar. 

Përfundim
Në përfundim, vlerësoj se procesi i 

de-euroizimit të sistemit financiar dhe 
ekonomisë shqiptare, ndonëse i vështirë 
dhe kompleks, është i nevojshëm 
për të përmirësuar efektivitetin e 
politikave ekonomike dhe për ta bërë 
ekonominë tonë më të qëndrueshme. 
Ai kërkon angazhim të vazhdueshëm 
dhe harmonizim të veprimeve mes 
autoriteteve publike që rregullojnë 
tregun financiar dhe orientojnë 
zhvillimet ekonomike. Masat që 
propozohet të ndërmerren nga Banka 
e Shqipërisë për veprimtarinë bankare, 
përfaqësojnë një përpjekje të parë për të 
kontribuar konkretisht në këtë proces. 
Ato do të shoqërohen me një proces të 
afërt monitorimi dhe nëse do të jetë e 
nevojshme, do të ndërmerren edhe masa 
të tjera. Është e rëndësishme që masa të 
ngjashme të identifikohen edhe në sfera 
të tjera të veprimtarisë ekonomike, në 
mënyrë që operatorët ekonomikë dhe 
publiku të orientohen drejt përdorimit 
më të madh të monedhës kombëtare 
(dhe uljes së përdorimit të monedhës së 
huaj) në veprimtarinë e tyre financiare.

Ministria e Financave 
dhe Ekonomisë, në 
bashkëpunim me insti-

tucione të tjera rregullatore të 
sistemit financiar në vend dhe 
me mbështetjen e partnerëve 

ndërkombëtarë, kanë punuar për një 
strategji që promovon përdorimin e 
monedhës vendase (Lekut) kundrejt 
përdorimit të monedhave të huaja, 
ose thënë ndryshe “de-euroizimin e 
ekonomisë shqiptare”, që nuk lidhet 
domosdoshmërisht me monedhën 
europiane, por me monedhat e 
huaja në përgjithësi.

Qëllimi ynë është të kemi një set 
sa më të plotë të instrumenteve 
që mbështesin dhe garantojnë 
vijimësinë e stabilitetit financiar të 
vendit, prandaj është e nevojshme 
që të dy kahet, pra si politika fiskale, 
ashtu edhe ajo monetare, të jenë 
efektive.

Në katër vitet e mandatit tonë të 
parë ne ndërmorrëm një program 
të vështirë, por të suksesshëm, 
konsolidimi makroekonomik e 
fiskal. Në kuadër të luftës kundër 
informalitetit dhe promovimit 
të transaksioneve formale, do të 
marrim masat e duhura edhe për 
nxitjen e përdorimit të monedhës 
vendase.

Arben AHMETAJ
Ministër
MINISTRIA E FINANCAVE DHE 
EKONOMISË

Qëllimi ynë është të kemi një set sa më të plotë 
të instrumenteve që mbështesin dhe garantojnë 
vijimësinë e stabilitetit financiar të vendit, prandaj 
është e nevojshme që të dy kahet, pra si politika 
fiskale, ashtu edhe ajo monetare, të jenë efektive.

SPECIALE

Seyhan PENCABLIGIL
Drejtor i Përgjithshëm 
dhe Anëtar Bordi
BANKA KOMBËTARE 
TREGTARE

Ecuria e sistemit bankar shqiptar 
u përmirësua gjatë vitit 2017, 
veçanërisht për sa i përket huave 

me probleme. Një tjetër aspekt ku u vërejt 
përmirësim i madh ishte përfitueshmëria, 
që për vite me rradhë ka qenë në nivele 
shumë të pakënaqshme. Sistemi vijon të 
jetë i mirë kapitalizuar dhe likuid.

BKT i ka tejkaluar konkurrentët e saj 
në drejtim të rritjes dhe përfitueshmërisë, 
duke siguruar pozicionin e saj udhëheqës 
në të gjitha segmentet, me një diferencë 

të madhe. Viti 2017 ka qenë një tjetër vit 
ku kemi marrë të gjitha çmimet kryesore 
ndërkombëtare bankare.

Në vitin 2018 ne planifikojmë të 
vazhdojmë të rritemi dhe të realizojmë 
kthim të arsyeshëm nga kapitali, 
ndërkohë që investimet në teknologji 
mbeten në fokusin tonë.

Christian CANACARIS
Drejtor i Përgjithshëm
RAIFFEISEN BANK

Viti 2017 ishte pozitiv për sistemin 
bankar në Shqipëri. Pati një 
përmirësim të mëtejshëm të 

situatës financiare dhe bankat vazhduan 

të jenë të mirëkapitalizuara. Gjithashtu 
vlen të përmendet edhe ulja e nivelit të 
kredive me probleme krahasuar me një 
vit më parë.

Raiffeisen Bank pati gjithashtu një vit 
pozitiv me rezultate shumë të mira në të 
gjithë treguesit e performancës. Urojmë 
dhe besojmë që 2018 do jetë gjithashtu 
një vit i tillë, ku ne do të zhvillojmë më 
tej kredidhënien dhe do të optimizojmë 

kostot. 
Një nga arritjet tona në 2017 ishte 

prezantimi i platformës digjitale bankare 
për bizneset dhe individët. Kështu 
që, transformimi ynë digjital do të 
vazhdojë nëpërmjet ofrimit të më shumë 
produkteve dhe shërbimeve online, 
duke e bërë banking-un më të lehtë për 
klientët tanë. 

Maltin KORKUTI
Drejtor i Përgjithshëm
BANKA CREDINS

Në vitin 2017 Banka Credins ka 
shumë arsye për të qënë krenare.  
Sot jemi banka e dytë në vend 

për huadhënie dhe kemi konsoliduar 
pozicionin tonë si banka e tretë më e 
madhe në vend, në depozita dhe aktive. 
Banka ka siguruar një shtrirje kapilare 
në të gjithë vendin dhe vazhdoi dhe gjatë 

këtij viti zgjerimin e saj, me hapjen e një 
dege të re në Lezhë, si dhe investimin në 
shkallë të gjerë në rivitalizimin e degëve 
ekzistuese, duke krijuar kushte optimale, 
për një shërbim sa më efektiv ndaj 
klientëve. Investimi i bërë në kapitalin 
njerëzor, përmes programit të trajnimit 
të stafit për rritjen efektivitetit të shitjeve 
(SFE), filloi të japë frytet e tij, duke u 
pasqyruar në krijimin e një kulture të 
re pune dhe në një qëndrim gjithnjë e 
më proaktiv të punonjësve ndaj klientit. 
Cilësia e depozitave dhe huave ishte dhe 

këtë vit fokusi ynë kryesor dhe kjo është 
pasqyruar në ritmin e rritjes së tyre në 
2017-ën, por është punuar intensivisht 
që Banka Credins të jetë zgjedhja numër 
një e shqiptarëve për të gjtha produktet 
bankare. Sot Banka Credins ofron një 
gamë produktesh që mbulon 360 gradë 
nevojat e individit, institucioneve apo 
biznesit. Gjatë 2017-tës u finalizua 
marrëveshja me ISSH-në për kalimin 
e pensioneve përmes portalit të ISSH-
së, një zhvillim teknologjik në dobi të 
klientëve pensionistë, brenda dhe jashtë 

Bankat në Shqipëri
Arritjet gjatë 2017-ës dhe perspektiva për 2018-ën 

Viti 2017 po mbyllet dhe sektori bankar shqiptar po përgatitet të hyjë në një tjetër vit të 
veprimtarisë së tij. Çfarë mendoni rreth ecurisë së bankës suaj gjatë vitit 2017 dhe cilat 
janë pritshmëritë për vitin 2018?

Intervistë me Drejtorët e Përgjithshëm të Bankave

vendit; u hodh në treg Mastercard 
për biznesin në Euro, si kartë debiti 
dhe krediti si dhe Mastercard Gold 
për klientët Elitë në Credins. Po gjatë 
2017-ës u formalizuan marrëveshjet 
me institucione, si: Posta Shqiptare dhe 
AK Invest, në fushën e pagesave, për të 
zgjeruar aksesin e klientëve në Bankën 
Credins dhe në zonat ku ende nuk 
kemi një prani fizike. Banka Credins 
vazhdoi dhe këtë vit të renditet si një nga 
mbështetësit më të mëdha në projekte 
lidhur me përgjegjshmërinë sociale, 
duke kontribuar përmes dhurimeve 
dhe sponsorizimeve në shumë aspekte 
sociale, infrastrukturore, institucionale, 

kulturore dhe në mjedis. 
Duke hedhur një vështrim në 

perspektivën e vitit 2018, ritmi i 
zgjerimit të bankës do të vazhdojë  dhe 
pozicioni i saj në treg do të konsolidohet. 
Fokusi ynë mbetet kënaqësia e klientit, e 
në këtë kuadër, parashikojmë investime 
të rëndësishme në integrimin gjithnjë e 
më shumë të teknologjisë në shërbimet 
bankare. Sfida teknologjike në shërbimet 
bankare është shumë e madhe, pasi nuk 
mjafton investimi, por ka një kontekst 
rregullator dhe ligjor të ndërlikuar, një 
konkurrencë në rritje nga institucionet 
jo banka, ndërkohë që kjo kthehet në 
një domosdoshmëri, pasi brezi aktual 

konsumator e ka prioritet dhe ne si 
bankë synojmë të propozojmë zgjidhjet 
tona.  Gjithashtu, gjatë vitit 2018 pritet 
finalizimi i disa investimeve në bazën e 
të dhënave, që do të mundësojnë analiza 
më cilësore në vlerësimin e klientëve dhe 
orientim më të saktë të produkteve drejt 
nevojave të tyre reale. Në 2018-ën Banka 
Credins mbush 15 vite veprimtari dhe 
kur kthejmë vështrimin pas në ditët kur u 
vendos krijimi i bankës së parë shqiptare, 
kemi të gjitha arsyet për të besuar se 
bëmë zgjedhjen e duhur. Institucioni që 
kemi krijuar i përgjigjet pritshmërive 
të themeluesve, aksionarëve, stafit dhe 
klientëve tanë. 

Silvio PEDRAZZI
Drejtor i Përgjithshëm
INTESA SANPAOLO BANK 
ALBANIA

Unë do të thosha se viti 2017 ka qenë 
një vit mjaft i frytshëm për Intesa 
Sanpaolo Bank Albania, pasi 

ia dolëm të arrinim të gjitha objektivat 
tona, si nga pikëpamja sasiore ashtu 
dhe nga ajo cilësore. Në përmbledhje të 
arritjeve kryesore, do të përmendja: rritja 
e ndjeshme e veprimtarisë së huadhënies 
(rritja dyshifrore në të gjitha segmentet), 
zvogëlimi thelbësor i huave me probleme 
(raporti tashmë është njëshifror), 
rishikimi dhe rifreskimi i thellë i ofertës 
financiare dhe teknologjike për klientët, 
investime të mëdha në teknologji dhe 
siguri; e në të njëjtën kohë arritëm të 
mbajmë një nivel dukshëm të lartë të 
përfitueshmërisë.

  Pa dyshim, këto rezultate u 
mbështetën nga një mjedis ekonomik 
gjithëpërfshirës pozitiv (edhe në nivel 

ndërkombëtar), por do të doja të 
theksoja dhe mbështetjen e madhe 
të ofruar nga shoqëria mëmë e, mbi 
të gjitha, nga të gjithë punonjësit e 
bankës, të cilëve u jam veçanërisht 
mirënjohës. Është pikërisht vetëdija për 
të qenë një bankë e rëndësishme dhe e 
suksesshme në vend ajo që na angazhon 
për të zhvilluar më tej marrëdhënien 
afatgjatë me klientët, për të rritur bazën 
e klientelës tonë, për t'u bashkuar me të 
gjithë grupet e interesit, përfshirë këtu 
institucionet financiare ndërkombëtare 
dhe institucionet shtetërore, në një 
bashkëpunim me përfitim në vijimësi, 
për të gjithë.

Investimet në "novacion" dhe 
"digjitalizim" kanë filluar të japin 
ndikim efikas në përvojën e klientit dhe 
shërbimet tona në internet si dhe pajisje të 
lëvizshme konsiderohen si konkurruese, 
të sigurta dhe miqësore me përdoruesit. 
Rrjeti fizik është përmirësuar, duke 
vijuar të nxjerrë në pah aspektet e 
reja, me qëllim që klientët tanë të kenë 

një mjedis komod dhe familjar, duke 
ofruar gjithashtu mundësi dhe për t'u 
shoqëruar; të gjitha hapësirat e hapura 
për publikun janë pajisur me WI-FI falas 
dhe me ATM të teknologjisë së fundit.

Për sa i përket 2018-ës, ne do të 
veprojmë në përputhje me strategjinë 
aktuale të rritjes, që synon të rrisë 
praninë tonë në Shqipëri, duke 
mbështetur efektivisht "ekonominë 
reale" dhe duke ofruar hua vetëm në 
Shqipëri. Në fokus të veçantë do të jetë 
integrimi i të gjitha operacioneve të ISP 
Group në vend, që vjen nga blerja së 
fundi e Veneto Banka-s. Sigurisht që do 
të vazhdojmë të jemi shumë kërkues ndaj 
vetes dhe të përkushtuar për t'i shërbyer 
vendit për prosperitetin e përgjithshëm 
të shqiptarëve.

Më në fund, më lejoni të falënderoj 
edhe një herë të gjithë klientët tanë dhe 
gjithë stafin tonë, pasi janë ata faktorët 
kryesorë kyç të suksesit tonë.



Frederic BLANC
Drejtor i Përgjithshëm
SOCIETE GENERALE 
ALBANIA

Duhet të pranojmë se mjedisi 
ekonomik shqiptar po përmirë-
sohet gradualisht, ndërkohë që 

treguesit kryesorë ekonomikë janë në 
një prirje pozitive dhe pritshmëritë janë 
për një përmirësim edhe më të madh. 
Megjithatë, informaliteti është ende në 
nivele të larta, ndërsa sundimi i ligjit dhe 
ekzekutimi i kolateralit janë ende shumë 
të dobëta dhe pasiguria e bizneseve 
dhe individëve për të ardhmen është 
ende shumë e dukshme. Çdo vendim që 
synon uljen e pasigurisë dhe/ose rritjen e 
parashikueshmërinë do të mirëpritet nga 
komuniteti i biznesit.

Në një mjedis të tillë, zhvillimi 
tregtar i Societe Generale Albania 
(SGAL) vazhdoi me një prirje pozitive 
gjatë gjithë vitit 2017. Banka vazhdoi të 
merrte klientë të mirë cilësorë, nëpërmjet 
një shërbimi të shkëlqyer klientele, e cila 
mbështet gamën e gjerë të produkteve 
dhe shërbimeve, që përputhen me 
nevojat e klientëve tanë. Kjo prirje na 
mundësoi të fitonim një pozicion tregu 
gjatë 12 muajve të fundit.

Gjatë viteve të fundit, kemi qenë 
në rritje të vazhdueshme. Gjithashtu, 
SGAL i qëndroi pritshmërive për 2017-

ën. Nëpërmjet kulturës së shkëlqyer 
të korporatës dhe standardeve të larta 
të huadhënies, ecuria e SGAL ishte 
pozitive në 2017, ku banka renditet e 
katërta në treg, nga treguesi i portofolit 
të huadhënies, duke vazhduar rritjen e 
qendrueshme fitimprurëse.

Në këtë kontekst, strategjia jonë 
për të ardhmen është të konsolidojmë 
pozitën tonë, duke intensifikuar cilësinë 
e marrëdhënieve me klientët, qofshin 
ata individë, Pro dhe VSB, SME 
apo korporata të mëdha. Planet dhe 
pritshmëritë tona janë që të vazhdojmë 
rritjen e qëndrueshme në të gjithë 
agregatët bankarë. 

Në vitin 2018 do të vijojmë të ecim 
në të njëjtën rrugë, duke rritur praninë 
tonë në kryeqytet dhe duke intensifikuar 
përpjekjet tona në hapësirën digjitale, 
për t'i shërbyer më mirë klientëve tanë, 
duke mbajtur standarde të larta etike dhe 
huadhënieje. Gama e plotë e produkteve 
dhe shërbimeve tona, si dhe ekspertiza e 
stafit do jenë faktorë vendimtarë për të 
mbështetur në mënyrë efikase nevojat e 
klientëve tanë. Për këtë arsye, ne synojmë 
të hapim degë të reja, siç bëmë dhe vitin 
e kaluar, në mënyrë që të jemi më afër 
klientëve tanë.

Ne do të përqendrohemi veçanërisht 
në sektorët ku shohim mundësi për 
rritje të qëndrueshme, si ato tradicionalë 
që lidhen me zhvillimin e përparuar 

të agrobiznesit, apo kontributet që 
lidhen me energjinë, duke përfshirë 
dhe eficiencën e energjisë. Gjatë viteve 
të fundit ne kemi financuar disa nga 
sektorët më premtues në Shqipëri, si: 
turizmi, energjia e pastër, bujqësia dhe 
infrastruktura, pasi shohim pritshmëri 
pozitive për to. Një plan i përgjithshëm 
për zhvillimin e turizmit do të hapte 
rrugën për një zhvillim të strukturuar 
dhe në një shkallë më të gjerë.

Sa i përket bujqësisë, ne jemi një 
nga bankat kryesore që marrin pjesë në 
programin e qeverisë dhe BERZH-it për 
financimin e sektorit të agrobiznesit dhe 
planifikojmë që të financojmë shuma të 
konsiderueshme gjatë viteve në vijim.

Lidhur me sektorin bankar në 
Shqipëri, ai do të përballet në një 
periudhë afatmesme – ose ndoshta edhe 
më shpejt nga sa pritej – me sfida të cilat 
kjo industri po i ndesh dhe menaxhon 
tashmë në pjesë të tjera të botës. Rritja 
e konkurrentëve jo-banka, pritshmëria 
e klientëve për një shërbim më të mirë 
nëpërmjet zgjidhjeve digjitale, trysnia 
për procese dhe modele operacionale më 
efikase, do të kërkojnë të gjitha së bashku 
më shumë investime në industrinë 
bankare dhe një përshtatje progresive 
të modelit tradicional të biznesit. Sa i 
përket Societe Generale Albania, ne jemi 
të përgatitur për t'u përballur me këto 
sfida.

Dritan MUSTAFA
Drejtor i Përgjithshëm
TIRANA BANK

Ecuria e sistemit bankar ka ndjekur 
në përgjithësi prirjen dhe ecurinë 
e ekonomisë vendase. Viti 2017 

ishte viti i konsolidimit të mëtejshëm i 
pozicionit financiar të Tirana Bank, në 
përputhje me objektivat strategjike të 
vendosura për këtë vit, të cilat konsistojnë 
kryesisht në reduktimin thelbësor 
të aktiveve financiare problematike, 
rindërtimin e portofolit standard, 
nëpërmjet një veprimtarie huadhënieje të 
shëndoshë, sikurse dhe rikthimi i bankës 

në rezultate pozitive financiare. Banka 
vijon të ruajë një pozicion të fortë të 
kapitalit dhe gjendjes së likuiditetit, duke 
qenë një nga institucionet financiare më 
të sigurta në treg. Ne jemi krenarë që 
i shërbejmë klientelës sonë, e cila me 
kalimin e viteve ka treguar që është 
besnike ndaj bankës dhe “markës”, 
pavarësisht sfidave të përjetuara në 
kohëra të ndryshme, si rezultat i 
zhvillimeve të industrisë bankare në 
përgjithësi dhe zhvillimeve strategjike të 
Bankës në veçanti. Tirana Bank mbetet e 
angazhuar në drejtim të investimeve për 
produkte dhe shërbime të reja bankare, 
të cilat synojnë diversifikimin dhe 
zgjerimin e ofertës ndaj klientëve tanë, si 

dhe modernizimin e infrastrukturës.
Mjedisi makroekonomik u 

karakterizua nga stabiliteti, me perqasje 
për qëndrueshmëri dhe parashikime 
pozitive në periudhë afatmesme. Norma 
vjetore e rritjes së Prodhimit Kombëtar 
Bruto mbetet në territor pozitiv, me 
pritshmëri për t’u rritur në periudhë 
afatmesme, ndërsa inflacioni mbetet 
brenda pritshmërive të Bankës së 
Shqipërisë. Përmirësimet graduale, por 
të qëndrueshme në kohë, të kushteve 
ekonomike dhe të gjendjes së biznesit në 
tërësi në rajonin tonë paraqesin mundësi 
për pritshmëri pozitive, për sa i përket 
klimës së biznesit dhe mundësive për 
bankat që të zgjerojnë biznesin e tyre 

Georgios 
PAPANASTASIOU
Drejtor i Përgjithshëm
ALPHA BANK ALBANIA

Siç tregojnë të dhënat e Bankës së 
Shqipërisë, ritmi vjetor i rritjes 
ekonomike arriti në nivelin 3.94% 

në fund të tremujorit të parë të vitit 2017, 
kryesisht për shkak të treguesve pozitivë 
nga tregu. Shumë sektorë, si: shërbimet, 
prodhimi dhe bujqësia, sidomos degët 
e tregtisë, ndërtimit, transportit dhe 
industrisë kontribuan në një nivel të tillë 
rritës.

Sistemi bankar u zhvillua në 
përputhje me politikën makroekonomike 
dhe politikën e kujdesshme mbikëqyrëse, 
si dhe me politikat përkatëse të grupeve 
bankare. Në fund të gjashtëmujorit të parë 
të vitit 2017, raporti i mjaftueshmërisë së 
kapitalit të sektorit bankar ishte 16.3% 
- dukshëm më i lartë se raporti minimal 
i kërkuar prej 12% - ndërsa raportet e 
ecurisë (përfitueshmërisë) të sektorit, 
kthimi nga aktivet (RoA) dhe kthimi nga 
kapitali (RoE) rezultoi 1.6% dhe 16.7%, 
pra më të larta se në të njëjtën periudhë 
të një viti më parë. Veprimtaria e sektorit 

bankar u rrit me 4.8% (nga viti në vit). 
Stoku i huas (që ka mbetur i pandryshuar 
nga një vit më parë) pasqyron fshirjen e 
huave të humbura nga bilancet e sektorit 
bankar, si dhe një kërkesë të dobët për 
hua. Huat me probleme u ulën me 15.2% 
gjatë gjashtëmujorit të parë të vitit 2017 
dhe me 22% nga viti i kaluar. Si rezultat, 
treguesi i huave me probleme ka rënë 
me 2.7 pikë përqindjeje gjatë kësaj 
periudhe, në 15.6%. Veprimet e bankave 
për të mbledhur, ristrukturuar dhe fshirë 
nga bilanci këto hua kontribuan në 
zvogëlimin e tyre.

Gjatë vitit 2017, Alpha Bank Albania 
konfirmoi pjesën prej 5.70% të tregut 
të huave, duke vazhduar të financojë 
sektorët dhe projektet më të rëndësishme 
të ekonomisë, duke mbështetur 
financiarisht nevojat e familjeve, duke 
ofruar shërbime cilësore, si dhe duke 
mbështetur nevojat për financim të 
qeverisë shqiptare. Në përputhje me 
zhvillimin e sektorit, banka ruajti 
pozicionin e kapitalit, siç tregohet dhe 
nga raporti i mjaftueshmërisë së kapitalit 
prej 18.36%, si dhe ruajti gjendjen 
e likuiditetit, nëpërmjet zgjerimit të 
kujdesshëm të biznesit, të pasqyruar në 
raportin e likuiditetit prej 45.99%.

Struktura e bilancit konfirmon se 
Alpha Bank Albania është një bankë e 
mirëkapitalizuar dhe likuide, e aftë për 
të kryer veprimtari të zgjeruara biznesi. 
Portofoli i huas prej 352 milionë euro, 
në shtator 2017, paraqet një rritje të 
moderuar krahasuar me një vit më parë. 
Përveç kësaj, banka ka arritur të ruajë 
pozicionin e saj në 5 të parët në treg, 
duke zënë 8.92% të veprimtarisë së 
huadhënies me pakicë, në tremujorin e 
tretë të 2017-ës.

Në nivel kombëtar, reduktimi i huave 
me probleme gjatë vitit 2017 është një 
zhvillim mjaft pozitiv, i cili do të çlirojë 
burimet e bankave, të angazhuara në 
menaxhimin e huave me probleme, do 
të përmirësojë gradualisht perceptimin 
e sektorit bankar mbi rrezikun e kredisë 
dhe përfundimisht do t’i japë një nxitje 
më të fortë rritjes së huas në periudhën 
në vijim. Megjithatë, procesi duhet të 
kryhet në një mënyrë të kujdesshme dhe 
profesionale, në mënyrë që ristrukturimi 
i huas të jetë efektiv, shanset për 
përmirësimin e kapacitetit të ripagimit të 
huamarrësit të jenë reale dhe stimujt për 
ripagimin e rregullt të huas të mbeten të 
forta. Sinjalet pozitive, të tilla si: rritja e 
kërkesës për hua në tremujorin e tretë të 

në përgjithësi. Kemi venë re që kërkesa 
konsumatore po shënon një prirje të 
lehtë rritëse, që është një tregues pozitiv 
për zhvillimin e mëtejshëm ekonomik. 
Ndryshimi i sjelljes së konsumatorëve, 
nga prirja për kursime (e vënë re gjatë 
viteve të fundit, e që vjen kryesisht nga 
depozituesit individual) drejt asaj për 
investime do të shënojë dhe rritje të 
kërkesës konsumatore, e cila ndihmon 
dhe motivon rritjen e prodhimit në 
vend, si dhe të vëllimeve të tregtisë. 
Disa faktorë, siç janë rreziku i ulët nga 
gjendja e stabilizuar politike (duke 
marrë në konsideratë edhe proceset e 
integrimit drejt BE), stimujt ekonomikë 
që parashikohet të vijnë kryesisht nga 
rritja dhe diversifikimi i IHD-ve në 
vend, sikurse dhe nga investimet në 
vepra të reja publike, që do ndërmerren 
nga qeveria shqiptare, mbeten mjaft të 

rëndësishëm për një zhvillim ekonomik 
të qëndrueshëm, përgjatë vitit 2018 dhe 
në afat të mesëm. Industria bankare 
lokale mbetet e qëndrueshme përsa 
i përket gjedjes së likuiditetit dhe të 
kapitalit, ndërsa bankat po rrisin 
vëmendjen gjithmonë e më shumë drejt 
huadhënies në favor të ekonomisë 
vendase, pavarësisht së normat e rritjes 
mbeten relativisht të vogla.

Gjatë vitit 2018, sikurse dhe 
në përiudhë afatmesme, industria 
bankare pritet t’i nënshtrohet një 
procesi konsolidimi. Realizimi i këtyre 
ndryshimeve strukturore paraqitet 
si një mundësi pozitive që bankat të 
përmirësojnë normat e fitimit (normat 
e përfitueshmërisë kundrejt aktiveve, 
kapitalit, etj.), të cilat motivojnë rritjen 
e investimeve, në drejtim të zgjerimit 
të veprimtarisë dhe mundësive të reja 

të biznesit. Tirana Bank parashikon 
një situatë pozitive për vitin 2018. 
Objektivat tona kryesore synojnë një 
prani aktive të bankës në treg, nëpërmjet 
rritjes së mëtejshme të huadhënies në 
favor të individëve dhe bizneseve, uljen 
e mëtejshme të portofolit të huave 
me probleme, duke synuar normat 
e tregut deri në fund të vitit 2018. Në 
parashikojmë që banka do të konsolidojë 
normat e përfitueshmërisë dhe do të 
regjistrojë rezultate financiare pozitive. 
Në përputhje me strategjinë e Grupit, 
përpjekjet tona janë orientuar drejt 
përmirësimit të mëtejshëm të pozicionit 
financiar të bankës, që të vijojë të 
mbetet një investim me vlerë në të gjitha 
drejtimet.

vitit 2017, të mbështetur nga ndërmarrjet 
e mëdha dhe nga ndërmarrjet e vogla e 
të mesme, do të shërbejë si një stimul i 
fuqishëm për sektorin, për të lehtësuar 
standardet e huadhënies për ndërmarrjet 
e vogla dhe të mesme, më konkretisht 
për investimet dhe kapitalin punues. 
Për më tepër, në një sektor gjithnjë 
e më konkurrues, ne perceptojmë 
se standardet e huas për ekonomitë 
familjare do të vazhdojnë të lehtësohen, 
si për huat konsumatore, ashtu edhe për 
ato për strehim.

Në nivel rajonal dhe ndërkombëtar, 
mjedisi ekonomik ka treguar përmirësim, 
edhe pse rritja ekonomike mbetet e 
moderuar dhe është e rrethuar me 
pasiguri.

Kërcënimi kryesor afatshkurtër 
dhe afatmesëm me të cilin ballafaqohet 
sistemi bankar në Shqipëri lidhet me 
procesin e ristrukturimit të disa prej 
grupeve bankare europiane që operojnë 
në Shqipëri, për përmirësimin e gjendjes 
së tyre financiare. Ne jemi të bindur në 
angazhimin e Bankës së Shqipërisë për 
monitorimin e këtyre zhvillimeve dhe 
koordinimin e veprimeve të nevojshme 
me autoritetet përkatëse vendase dhe të 
huaja, në drejtim të ruajtjes së stabilitetit 
të sistemit financiar, për një proces të 
qetë, i cili përfshin operacione, të tilla si: 
ristrukturim rrjeti, ndryshim aksionarësh 
dhe bashkimin me institucionet e tjera.

Gjatë vitit 2018, Alpha Bank Albania 
do të vazhdojë të jetë një aktor i shquar 

në sistemin bankar, duke i përshtatur 
nevojat e ekonomive familjare në 
drejtim të huave konsumatore dhe 
atyre për strehim; duke ofruar shërbime 
financiare më komplekse, të përshtatura 
për bizneset, ndërmarrjet e vogla dhe 
të mesme, si dhe ndërmarrjet e mëdha, 
si dhe ofrimin e këshillimit financiar, 
që qëndron në thelb të veprimtarive 
tona të përditshme të biznesit. Ne do të 
vazhdojmë të nxisim kulturën jo-cash dhe 
të optimizojmë menaxhimin e financave 
personale, nëpërmjet bashkëpunimit 
prestigjoz dhe ekskluziv me American 
Express®, infrastrukturën teknike 
kombëtare të ATM-ve, si dhe platformat 
tona të internetit dhe të lëvizshme (si për 
përdoruesit Android, ashtu dhe ata iOS).

Gazmend KADRIU
Drejtor i Përgjithshëm
UNION BANK Ecuria e Union Bank në vitin 2017 

ishte shumë e kënaqshme. Ne 
arritëm objektivat tona kryesore 

në fillim të gjysmës së dytë të vitit. Edhe 
sivjet, ne do të arrijmë objektivin tonë 
"Double Double", sipas standardeve të 

kontabilitetit të Bankës së Shqipërisë: 
rritje dy shifrore e totalit të aktiveve 
dhe ROE dyshifrore. Megjithëse është 
e vështirë të kërkosh më shumë, ne 
shpresojmë fort që 2018-a të jetë më e 
mirë se 2017-a.

Andi BALLTA
Drejtor i Përgjithshëm
BANKA AMERIKANE E 
INVESTIMEVE

Veprimtaria e Bankës Amerikane 
të Investimeve gjatë 2017-
ës ishte shumë e kënaqshme. 

Gjithë sistemi bankar në tërësi gjatë 
2017-ës u ndikua pozitivisht nga 
ecuria shumë e mirë e ekonomisë, nga 
një qasje më e pjekur e komunitetit 
të biznesit dhe sistemit bankar, si dhe 
pozicioni konstruktiv dhe proaktiv i 
enteve rregullatore. Gjatë dy viteve të 
fundit, Banka Amerikane e Investimeve 
ka mbajtur një pozicion lider në treg 
për sa i përket rritjes, përfitueshmërisë, 
likuiditetit dhe mjaftueshmërisë së 

kapitalit. Ne duam të rritemi dhe po 
e rrisim biznesin tonë. ABI Bank ka 
tashmë, në fundin e vitit 2017, portofolin 
më të pastër të huas në sistemin bankar. 
Ne jemi shumë krenar për këtë arritje, 
duke qenë se para dy vjetëve trashëguam 
një nga raportet më të këqija të huave 
me probleme në gjithë sistemin bankar. 
Sinergjia me Tranzit Finance jo vetëm 
që ndikoi në pastrimin e portofolit, por 
është kthyer në një burim shumë të mirë 
të ardhurash. Tranzit Finance do vijojë 
të sigurojë një avantazh konkurrues 
unik për bankën lidhur me mbajtjen 
e një portofoli cilësor huaje. Ne jemi 
të përkushtuar t’i mbajmë huat me 
probleme në nivelin nën 5%. 

Ne jemi veçanërisht krenar për një 
kulturë korporative shembullore, me 
bazë transparencën dhe meritokracinë.  

Gjatë 2018-ës ABI Bank do të 
vazhdojë konsolidimin e biznesit të 
saj. Rezultatet do të jenë më pranë me 
strukturën e aktiveve të bankës, teksa 
banka vazhdon të përfitojë (gjithsesi në 
një nivel më të ulët) nga shfrytëzimi i 
ineficencave të trashëguara.  Përfshirja 
jonë në biznesin e kujdestarisë së titujve, 
apo depozitarë për fonde investimi dhe 
pensionesh, sikurse dhe në Bursën e 
parë private Shqiptare të Titujve, do të 
ndikojë në përfitueshmërinë e bankës 
gjatë 2018-ës.

Adela LEKA
Drejtuese e Drejtorisë 
Ekzekutive
PROCREDIT BANK

Roli i bankave është mjaft i 
rëndësishëm sa i përket zhvillimit 
të vendit tonë, në mbështetjen e 

vazhdueshme kryesisht ndaj klientëve të 
biznesit, e gjithashtu dhe atyre individë. 

Që nga fillimi i veprimtarisë së 

ProCredit Bank, prej më shumë se 20 
vitesh më parë, ne kemi mbështetur 
bizneset në sektorët strategjikë, si: 
prodhimi, bujqësia dhe investimet Eko, 
duke ndikuar pozitivisht në zhvillimin 
e bizneseve dhe ekonomisë së vendit. 
Gjithashtu, përsa i përket huadhënies, 
në një vit dinamik e plot sfida si 2017-a, 
banka ka arritur të mbajë një portofol 
me cilësi të mirë, duke e vendosur kështu 
bankën në pozita shumë të mira në treg. 
Duke konsideruar këtu dhe revolucionin 

teknologjik të cilin po jetojmë, Banka 
ProCredit është fokusuar edhe gjatë 
këtij viti në jetësimin dhe investimet e 
vazhdueshme në shërbime të përparuara 
dhe të sigurta online, nëpërmjet pajisjeve 
në Zonat 24/7, e-banking dhe konceptit 
më të ri kushtuar klientëve Individë - 
ProCredit Direct. 

Të gjitha këto janë elemente që 
ProCredit Bank do të vazhdojë t’i 
ketë pjesë integrale të modelit të saj të 
biznesit.

Bozhidar TODOROV
Drejtor i Përgjithshëm
BANKA E PARË E 
INVETIMEVE SHQIPËRI 
(FIBANK ALBANIA) 

Fibank Albania po përmbyll vitin e 
saj më të mirë, që nga hapja e saj në 
Shqipëri. Ky është viti ynë më i mirë 

në procesin e huadhënies për bizneset 
dhe individët. Portofoli i bankës u rrit 
me më shumë se 30%, shkalla më e lartë 
e rritjes kjo në sistemin bankar, madje 
duke marrë parasysh vetëm bankat që 

kanë një rritje në huat neto, mesatarja 
e rritjes është pak më shumë se 4%. 
Rezultatet e shkëlqyera në huadhënie u 
shoqëruan me përmirësime të të gjithë 
treguesve të ecurisë së bankës, si kthimi 
nga aktivet ashtu dhe kthimi nga kapitali 
aksionar. Në vitin 2017 do të arrijmë një 
fitim neto më shumë se 3 milionë euro, 
duke e kthyer këtë vit në më të mirin, në 
të gjitha aspektet.

Gjatë vitit 2018 nuk mund të presim 
tjetër veçse një vazhdim të zhvillimeve 
pozitive dhe rritjes së mëtejshme. Ne po 
synojmë që 2018-a të jetë edhe më i mirë 

se 2017-a dhe kjo bazohet në përpjekjet 
tona për ofrimin e produkteve inovative 
dhe të përshtatura sipas kërkesave të 
klientëve, për të cilat kemi dhënë prova 
se jemi të suksesshëm. Duke marrë 
parasysh se ne jemi një bankë rajonale, 
po përpiqemi të përfitojmë nga përvoja 
dhe njohuritë e bankës mëmë në tregje të 
ngjashme me Shqipërinë.

Fibank ka treguar ambicie për të 
rritur pjesën e saj të tregut në Shqipëri, 
jo vetëm përmes rritjes organike, por 
edhe duke treguar interes për bashkime 
të mundshme.

Gideon van den BROEK
Drejtor i Përgjithshëm
BANKA NDËRKOMBËTARE 
TREGTARE (ICB ALBANIA)

Banka vazhdoi prirjen rritëse pas 
kalimit të pikës më të ulët në 
vitin 2016, ndërkohë që presim 

një rritje të portofolit të huas prej rreth 
20% e shpërndarë midis segmenteve 
tona kryesore të individëve, bizneseve të 
vogla dhe atyre të mesme. Veçanërisht 
tremujori i dytë dhe katërt i vitit 2017 
kanë qenë shumë produktive për ICB 
Albania. Gjithashtu, banka arriti të 
zvogëlojë më tej raportin e huave me 

probleme, duke e bërë atë një shifrore. 
Për më tepër, ICB Albania arriti një 
objektiv shumë të rëndësishëm, me 
futjen e aplikacionit të saj bankar Zing 
për telefonat e lëvizshëm, ndërkohë që 
banka po punon fort për të përmirësuar 
shërbimin e ofruar përmes këtij 
aplikacioni, që do të shpallet së shpejti. 
Aplikacioni Zing përbën një gurët e 
themelit për strategjinë e ICB Albania 
për vitet në vijim.

Banka synon të vazhdojë momentin 
pozitiv gjatë vitit 2018, megjithatë 
shqetësimet lidhur me synimin e qeverisë 
për të kufizuar huadhënien brenda 
kornizave të pasqyrave financiare zyrtare 

pa udhëzime të qarta, mund të dëmtojnë 
zhvillimet e mundshme pozitive në të 
ardhmen. 

Për bankat mbetet domosdoshmëri 
të kuptojnë qartë se si do të zbatohet 
në praktikë ky rregull i ri dhe si do ta 
zbatojnë ato ato në veprimtarinë e tyre 
të përditshme. 

Ndërkohë, duke qenë një nga 
institucionet e vogla financiare aktive 
në Shqipëri, ICB Albania do vazhdojë të 
sjellë risi në treg, me qëllim që t’i sigurojë 
lehtësi klientit, kështu që 2018-a do të 
paraqesë një bashkëpunim strategjik që 
do të trajtojë në mënyrë specifike këto 
aspekte të veçanta. 



16             Janar 2018

 www.aab.al

 Bankieri             

㈀　㄀㘀

䈀䄀一䬀䄀
䴀쬀 䔀 䴀䄀䐀䠀䔀Ⰰ
 䴀쬀 䔀 嘀䨀䔀吀쬀刀

⨀ 
䐀䠀䔀 䴀쬀 䔀 䴀䤀刀쬀
一쬀 匀䠀儀䤀倀쬀刀䤀⸀

倀愀爀琀渀攀爀椀  洀  椀  洀椀爀  椀 
戀椀稀渀攀猀椀琀Ⰰ 洀攀 㘀㜀 搀攀最 渀 
匀栀焀椀瀀爀椀  ⠀㈀㜀  搀攀最  渀 
䬀漀猀漀瘀⤀ 洀攀 渀樀 最愀洀 琀 
最樀攀爀  瀀爀漀搀甀欀琀攀猀栀  搀栀攀 
猀栀爀戀椀洀攀猀栀⸀

⨀ 䔀唀刀伀䴀伀一䔀夀  㘀 栀攀爀Ⰰ 吀栀攀 䈀愀渀欀攀爀 㠀 
栀攀爀Ⰰ 䔀䴀䔀䄀 䘀椀渀愀渀挀攀  㜀 栀攀爀 爀愀搀栀愀稀椀Ⰰ  
䨀䌀刀 䔀甀爀愀猀椀愀 㤀 栀攀爀 爀愀搀栀愀稀椀⸀



17             

 www.aab.al

Janar 2018 Bankieri  

㈀　㄀㘀

䈀䄀一䬀䄀
䴀쬀 䔀 䴀䄀䐀䠀䔀Ⰰ
 䴀쬀 䔀 嘀䨀䔀吀쬀刀

⨀ 
䐀䠀䔀 䴀쬀 䔀 䴀䤀刀쬀
一쬀 匀䠀儀䤀倀쬀刀䤀⸀

倀愀爀琀渀攀爀椀  洀  椀  洀椀爀  椀 
戀椀稀渀攀猀椀琀Ⰰ 洀攀 㘀㜀 搀攀最 渀 
匀栀焀椀瀀爀椀  ⠀㈀㜀  搀攀最  渀 
䬀漀猀漀瘀⤀ 洀攀 渀樀 最愀洀 琀 
最樀攀爀  瀀爀漀搀甀欀琀攀猀栀  搀栀攀 
猀栀爀戀椀洀攀猀栀⸀

⨀ 䔀唀刀伀䴀伀一䔀夀  㘀 栀攀爀Ⰰ 吀栀攀 䈀愀渀欀攀爀 㠀 
栀攀爀Ⰰ 䔀䴀䔀䄀 䘀椀渀愀渀挀攀  㜀 栀攀爀 爀愀搀栀愀稀椀Ⰰ  
䨀䌀刀 䔀甀爀愀猀椀愀 㤀 栀攀爀 爀愀搀栀愀稀椀⸀

Muhamed PRLJA
Drejtor i Përgjithshëm
UNITED BANK OF ALBANIA 
(UBA)

Përsa i përket Bankës së Bashkuar 
të Shqipërisë (UBA), viti 2017 ka 
qenë një vit i përparimit në të gjitha 

aspektet e veprimtarisë së biznesit. Prirja 
e rritjes pozitive dhe të qëndrueshme 
që kemi shënuar gjatë dy viteve të 
fundit tregon për zbatimin e duhur të 
strategjisë, së bashku me mbështetjen e 
fuqishme të anëtarëve të bordit brejtues 
dhe aksionarëve të mëdhenj (Banka 
Islamike për Zhvillim - IDB). Masat e 
ndryshme dhe vullneti për të mbështetur 
ekonominë shqiptare, përmes financimit 

të projekteve të ndryshme për klientët 
Korporatë dhe Individë, siguruan 
të ardhura dhe përfitueshmëri të 
qëndrueshme. Duke qenë banka e vetme 
që operon në përputhje me Sheriatin në 
tregun shqiptar, UBA ka marrë përsipër 
përgjegjësinë dhe rolin e rëndësishëm 
për të ofruar produkte dhe shërbime 
të bankingut islamik për komunitetin 
vendas. 

Kështu, ne kemi filluar veprimtaritë 
për prezantimin e disa produkteve dhe 
shërbimeve të reja në këtë drejtim. Në të 
njëjtën kohë, vëmendje e veçantë i është 
kushtuar cilësisë së lartë të shërbimit dhe 
transparencës.

Për vitin e ardhshëm 2018, në dritën 
e sinjaleve pozitive ekonomike, kemi në 

plan të vazhdojmë me qasje pozitive në 
treg. 

Përpjekjet e Bankës së Shqipërisë, 
institucioneve përkatëse qeveritare dhe 
komunitetit të biznesit sigurojnë një 
të ardhme me optimiste. UBA do të 
zgjerojë praninë në treg përmes hapjes 
së degëve të reja, krijimit të kanaleve 
të reja të shpërndarjes dhe punësimit të 
punonjësve të rinj. Të gjitha përpjekjet 
tona do të drejtohen drejt arritjes së 
përfitueshmërisë dhe do të kontribuojnë 
në zhvillimin e ekonomisë shqiptare. 
Duke qenë bankë islamike, nuk duhet të 
harrojmë që të japim kontributin tonë 
për të mbështetur personat në nevojë, 
përmes veprimtarive të ndryshme të 
Përgjegjësisë Sociale të Korporatës.

Sektorët financiarë në të gjitha vendet 
e rajonit të EJL-së janë përgjithësisht 
të bazuar në banka; me nivele 

relativisht të ulëta të veprimtarisë 
së tregut të kapitalit, depërtimit 
të papërfillshëm të produkteve të 
sigurimeve dhe me institucione financiare 
jo-bankare përgjithësisht pa ndikim 
të madh. Mund të thuhet se në këtë 
pjesë të botës, sektori bankar qëndron 
me të vërtetë në epiqendër të biznesit 
të ndërmjetësimit financiar, i cili është 
shumë i dukshëm për shkak të kontributit 
të tij në produktin e brendshëm 
bruto dhe në nivelin e mbështetjes së 
veprimtarive ekonomike në secilin prej 
vendeve të rajonit. Rëndësia ekonomike 
e bankave në një shoqëri fillon me 
rolin e tyre strukturor të grumbullimit 
të kursimeve dhe shpërndarjes së 
burimeve në ekonomi, në drejtim të 
agjentëve ekonomikë financiarisht 
të besueshëm. Normat e interesit të 
aplikuara nga institucionet financiare 
pasqyrojnë nivelin e konkurrueshmërisë 

dhe plotësisë së tregjeve financiare. 
Për më tepër, bankat i ofrojnë sektorit 
privat ekspertizë të kualifikuar, duke 
bërë kështu që ndërmjetësit financiarë 
të kontribuojnë në uljen e rreziqeve në 
ekonomi. Gjithashtu, bankat shërbejnë 
si aktorë kryesorë në formalizimin e 
ekonomisë dhe rritjen e ndikimit pozitiv, 
në rolin e tyre si agjentë fiskalë, gjë kjo 
që është vendimtare për të kontribuar 
në reduktimin e fenomenit të evazionit 
fiskal. Bankat ndihmojnë në reduktimin e 
kostove të transaksioneve për ekonominë 
dhe krijojnë një mjedis më të favorshëm 
për zhvillimin e biznesit të vendit në një 
afat të gjatë.

Bankat në Shqipëri. Bankat në 
ekonominë shqiptare u shërbejnë 
agjentëve ekonomikë në ofrimin 
e të gjitha shërbimeve financiare 
të disponueshme, në mbështetje të 
veprimtarive të tyre prodhuese. Kjo 
ka qenë një arsye madhore pse bankat 
(me shërbimin e tyre ndaj shoqërisë dhe 
ekonomisë) kanë ruajtur një ritëm të 
konsiderueshëm rritjeje, për sa i përket 
aktiveve. Edhe pse sektori bankar në 
rajon ende përballet me pasojat e krizës 
financiare globale, që ka dobësuar 
cilësinë e aktiveve dhe përfitueshmërinë 
e tij, sektori bankar në Shqipëri është 
bërë gjithnjë e më i rëndësishëm 
për zhvillimin e qëndrueshëm dhe 
mirëqenien sociale në ekonominë e 
vendit. Shumë prova bindëse ofrojnë 
argumente të mjaftueshme për të 
mbështetur një përfundim të tillë, që 
njihet gjerësisht nga aktorët institucionalë 
vendas dhe ndërkombëtarë. Me një 
vlerë të shtuar prej 3.1% të PBB-së nga 
sektori financiar dhe me një vëllim total 
të financimit për agjentët ekonomikë, 
që llogariten në 40.5% të prodhimit 

të përgjithshëm ekonomik të vendit, 
bankat mund të konsiderohen tashmë 
sistemike makroekonomikisht dhe si 
një motor rritjeje për ekonominë. Huaja 
e përgjithshme ndaj sektorit privat dhe 
individëve është rritur 8.8 herë, nga 
viti 2004 në 2016-ën, ndërsa aktivet 
e bankave arritën në 95% të PBB-së. 
Kontributi total i sektorit bankar në 
buxhetin e shtetit, në vitin 2016, arriti në 
6.7 miliardë lekë, në një kohë kur sektori 
bankar shqiptar është fitimprurës, i 
mirë-kapitalizuar dhe likuid, duke 
garantuar financim të vazhdueshëm për 
veprimtaritë ekonomike. Sektori bankar 
në Shqipëri, si një prej punëdhënësve të 
rëndësishëm, për sa i përket kushteve 
të punës, mundësive të zhvillimit të 
karrierës dhe sigurimit të një baze solide 
për përfitime sociale për punonjësit, 
konsideruar më shumë se kurrë 
ndonjëherë si forca e domosdoshme 
lëvizëse, që qëndron prapa rritjes cilësore 
harmonike të ekonomisë dhe shoqërisë.

Pasojat e krizës. Kontributi i sektorit 
financiar në PBB ra, pas krizës së 
borxheve sovrane në Greqi dhe Itali, si 
dy partnerët kryesorë ekonomikë dhe 
tregtarë të Shqipërisë si dhe me praninë 
e bankave italiane dhe greke në sistem, 
duke u manifestuar me vlerë të shtuar më 
të ulët në vitin 2012 dhe 2013. Megjithatë, 
nga viti 2013 vlera e shtuar e sektorit 
financiar në PBB-së u rikthye në nivelin 
më të lartë në pesë vjet, në raport me 
vlerën bruto të shtuar. Pas kësaj, sektori 
bankar vendas ia doli të ruajë prirjen e 
tij rritëse gjatë periudhës 2004-2016. 
Për shkak të kushteve të mira financiare 
të sektorit bankar, kriza financiare nuk 
ndikoi në rritjen e aktiveve të tij, që 
arrijnë tashmë thuajse nivelin e vlerës së 
PBB-së së vendit. Sektori bankar shqiptar 

Kontributi i sektorit bankar në ekonominë 
dhe shoqërinë shqiptare
Bankat formalizojnë ekonominë dhe luajnë rolin e agjentëve fiskalë, që është thelbësor në kontributin 
për zvogëlimin e evazionit fiskal dhe uljes së kostove të transaksionit, duke krijuar një mjedis optimal për 
zhvillimin e biznesit.

Stjepan ANIĆ
Drejtor, Op2M 

SISTEMI BANKAR

arriti të ruajë një perspektivë pozitive të 
përfitueshmërisë, pavarësisht krizave 
financiare dhe të borxheve sovrane që 
prekën vendet fqinje. Natyrisht, efektet 
negative të pasojave të krizës ekonomike 
u transmetuan në të gjithë ekonominë, 
por kjo nuk ndikoi në shëndetin dhe 
stabilitetin e sektorit bankar. Megjithatë, 
kriza financiare ndikoi negativisht në 
fitimet e sektorit bankar në periudhën 
2008-2009, me pasoja edhe në vitin 
2011 si dhe fitime më të ulëta në 2016-
ën, duke pasqyruar një veprimtari 
huadhënie më të ngadalshme nga ana e 
bankave.

Krizat financiare i bënë bankat më 
të kujdesshme në veprimtarinë e tyre të 
huadhënies në Shqipëri dhe kjo shihet 
nga 2010-a e në vijim, ndërkohë që kriza 
e borxheve u pasua nga një rritje në 
nivelin e depozitave, ndërkohë që raporti 
i huave ndaj depozitave mbetet ende më i 
ulët se kulmi i shënuar në 2009-ën. Nisur 
nga kjo, si dhe nga paketa e masave 
të zbatuara nga Banka e Shqipërisë, 
raportet vendase të huave me probleme 
janë ulur në vijim. Pas krizave financiare 
të vitit 2009, sektori bankar në Shqipëri 
bashkëpunoi ngushtë me Bankën e 
Shqipërisë dhe Ministrinë e Financave, 
për të mundësuar minimizimin e efekteve 
të krizës në ekonomi. Ky qëndrim 
bashkëpunues mbështeti menaxhimin 
efikas të situatës së likuiditetit të 
sektorit bankar, huadhënien e orientuar 
drejt monedhës kombëtare, si dhe 
ndikoi në ruajtjen e parametrave për 
stabilitetin financiar dhe kapitalizimin 
e veprimtarisë. Përfundimisht, gjendja 
hyri në një fazë përmirësimi cilësor, 
pas rifillimit të procesit të rritjes së 
depozitave të publikut në sektorin 
bankar, i cili u zhvillua gradualisht dhe 
në mënyrë të qëndrueshme në tremujorin 
e dytë të vitit 2009 dhe vijoi me ritme të 
kënaqshme. Gjatë kësaj periudhe, bankat 
treguan kujdes dhe përgjegjshmëri.

Bankat dhe ekonomia. Sektori 
bankar në Shqipëri ka shërbyer si burimi 
kryesor i huadhënies për ekonominë; 
bankat në Shqipëri janë burimi kryesor, 
e thuajse i vetmi, i financimit të sektorit 
privat në ekonominë shqiptare. Kreditimi 
i bankave për ekonominë në raport 

me PBB-në arriti kulmin në vitin 2011, 
përpara krizës së borxheve sovrane të 
partnerëve kryesorë tregtarë të saj. Që 
nga ajo kohë, veprimtaria e huadhënies 
ka rënë, duke shfaqur një prirje rënëse, 
por bankat dhe banka qendrore janë 
të angazhuara për të rritur financimin. 
Aktualisht, sektori bankar shqiptar 
është i mirë-kapitalizuar dhe likuiditeti 
i tij ka qenë vazhdimisht mbi normën 
rregullatore të mjaftueshmërisë së 
likuiditetit prej 20%, duke rritur kështu 
besimin në sektorin bankar. Megjithatë, 
krahasuar me vendet e tjera të rajonit, 
mund të shihet se Shqipëria ka normën 
më të ulët të huas ndaj sektorit privat 
në raport me PBB-në, edhe pse Shqipëria 
vazhdon të jetë një nga ekonomitë me 
ecurinë më të mirë në Evropën Juglindore. 
Rritja e saj ekonomike parashikohet të 
jetë mesatarisht 4.1% e PBB-së në katër 
vitet e ardhshme, një parashikim optimist 
ky krahasuar me fqinjët e tjerë dhe vlen 
të theksohet se bankat do të vijojnë të 
mbështesin veprimtaritë prodhuese, me 
qëllim që ky parashikim për rritjen të 
bëhet realitet.

Bankat dhe Qeveria. Bankat 
vazhdojnë të jenë mbajtëset kryesore të 
borxhit (publik) në vend, duke zotëruar 
një pjesë të konsiderueshme të borxhit 
sovran, pothuaj 60% të totalit të tij. 
Bankat luajnë një rol të rëndësishëm 
edhe në lehtësimin e blerjes së borxhit 
publik nga qytetarët. Për shkak të uljes 
së vazhdueshme të normës së interesit 
gjatë viteve të fundit, bonot e thesarit 
janë bërë më pak tërheqëse, për sa i 
përket kthimeve, e si rezultat, blerjet e 
këtyre titujve të borxhit nga bankat kanë 
rënë ndjeshëm. Në vend të tyre, bankat 
kanë zhvendosur vëmendjen e tyre drejt 
obligacioneve të qeverisë, duke u bërë 
kështu mbajtësit kryesorë të borxhit në 
ekonomi. Kontributi i sistemit financiar 
dhe i bankave në buxhetin e shtetit 
ka vijuar rrugën e saj pozitive rritëse, 
duke pasqyruar kështu një rritje të 
vazhdueshme të sektorit bankar, që erdhi 
si rezultat i mbështetjes që bankat u japin 
veprimtarive prodhuese të ekonomisë 
dhe ekonomive familjare.

Bankat dhe teknologjia. Kur 
është fjala për standardet e cilësisë së 

shërbimeve të ofruara, investimet në 
teknologji të reja u bënë gradualisht 
një nga prioritetet e bankave tregtare 
vendase gjatë dhjetëvjeçarit së fundit. 
Rrjedhimisht, bankat investuan sasi të 
konsiderueshme të buxheteve të tyre 
vjetore në përmirësimin e hardware-ve 
dhe software-ve. Bankat do të vazhdojnë 
të shërbejnë si nyje inovacioni për 
përshtatjen e teknologjive të reja, që do 
t'u mundësojnë atyre të përmirësojnë 
cilësinë e përgjithshme të shërbimit që 
u ofrohet klientëve. Një nga funksionet 
kryesore, që sektori bankar vendas 
arriti të përmbushë jashtëzakonisht 
mirë, ishte lehtësimi i kalimit nga një 
ekonomi cash-i në një ekonomi jo-
cash, me një ritëm relativisht të lartë 
gjatë 7 viteve të fundit. Rritja e shpejtë e 
numrit të pajisjeve ATM dhe POS në të 
gjithë vendin, si dhe rritja e numrit dhe 
vlerës së përgjithshme të transaksioneve 
elektronike, është shembulli më i mirë 
i kësaj lëvizjeje dhe treguesi më i qartë 
i ndryshimit themelor te kursit, që 
konsumatorët bankarë po bëjnë, në 
drejtim të kryerjes së pagesave. Një nga 
shërbimet kryesore, që bankat moderne 
u ofrojnë klientëve dhe qytetarëve, 
është shërbimi i besueshëm elektronik 
i pagesave që nuk kushton shumë. Roli 
i pagesave elektronike në shoqëri është 
vendimtar në rritjen e efikasitetit të 
ekzekutimit të pagesave; d.m.th. në 
kursimin e kohës dhe kostove. Studime të 
ndryshme empirike kanë gjetur një lidhje 
pozitive midis rritjes së shpenzimeve të 
përgjithshme për mallrat dhe shërbimet 
në shoqëri dhe përhapjes së sistemeve 
elektronike të pagesave, të ofruara nga 
bankat. Në këtë mënyrë rritet konsumi 
dhe rritja ekonomike, ndërsa kostot e 
transaksionit zvogëlohen, për shkak të 
konkurrencës në sektorin bankar.

Bankat dhe rregullimi. Autoritetet 
e sektorit financiar në të gjithë rajonin 
po përparojnë në drejtim të forcimit 
të rregullimit dhe mbikëqyrjes së 
sektorit bankar. Të gjitha agjencitë 
mbikëqyrëse në rajonin e EJL-së po 
lëvizin drejt regjimeve mbikëqyrëse 
të bazuara në rrezik, sikundër dhe në 
zbatimin e kërkesave të Bazel II/III. 
Për më tepër, të gjithë kanë inkurajuar 

zbatimin e Standardeve Ndërkombëtare 
të Raportimit Financiar (SNRF) në 
subjektet që rregullojnë dhe mbikëqyrin. 
Megjithatë, vende të ndryshme në rajon 
janë në faza të ndryshme të zbatimit 
të këtyre standardeve. Kështu, ka ende 
nevojë për përparim të mëtejshëm në 
zbatimin e praktikave rregullatore dhe 
mbikëqyrëse të bazuara në rrezik, si 
dhe në lidhjen e kërkesave të kapitalit 
rregullator me profilet e rrezikut të 
bankave tregtare. Sfida kryesore për 
rregullatorët në të gjithë rajonin është 
gjetja e ekuilibrit së duhur midis nevojës 
për një përqasje më të rreptë ndaj 
mbikëqyrjes së bankave (d.m.th. nevojës 
për të zbatuar rregullat e klasifikimit të 
huas, vlerësimit real të kolateralit dhe 
kërkesat më të rrepta për provizionimin 
e humbjeve), kostos në kapital të nivelit 

(ende relativisht të lartë) të huave të 
tyre me probleme dhe nevojës për të 
promovuar ristrukturimin efikas të 
borxhit (për bizneset ende funksionale). 
Në kushtet kur huat me probleme nuk po 
zvogëlohen ende dhe me një rritje të dobët 
ekonomike, mbikëqyrësit duhet të gjejnë 
një qasje të ekuilibruar për të nxitur 
bankat të ristrukturojnë huamarrësit 
ende funksionalë, të eliminojnë huat me 
probleme dhe të nxisin rikapitalizimin, 
kur është i nevojshëm.

Bankat në Shqipëri e ushtrojnë  
veprimtarinë e tyre në sinkronizim 
të plotë me prirjet më të fundit në 
industrinë bankare. Gjithashtu, bankat 
kanë mbështetur agjentët ekonomikë në 
financimin e blerjeve dhe investimeve në 
pasuri të patundshme. Megjithatë, nga viti 
2012 e në vijim, prirja është ngadalësuar. 

Një tjetër faktor vendimtar i rëndësishëm 
që kontribuon ndjeshëm në ekonomi 
në përgjithësi është funksioni i zbutjes 
së rreziqeve dhe rritja e konkurrencës 
së ndershme. Bankat i ofrojnë sektorit 
privat ekspertizë të kualifikuar dhe 
këshilla të dobishme, duke nxitur 
një menaxhim optimal operativ në 
mbështetje të një produktiviteti më të 
lartë. Për më tepër, bankat formalizojnë 
ekonominë dhe luajnë rolin e agjentëve 
fiskalë, që është thelbësor në kontributin 
për zvogëlimin e evazionit fiskal dhe 
uljes së kostove të transaksionit, duke 
krijuar një mjedis optimal për zhvillimin 
e biznesit. Gjatë dhjetë viteve të fundit, 
sektori bankar në Shqipëri është bërë një 
faktor i domosdoshëm për rritjen dhe 
zhvillimin e ekonomisë dhe shoqërisë së 
vendit.

Qiraja financiare është një 
veprimtari relativisht e re në 
Shqipëri. Ligji "Për qiranë 

financiare" hyri në fuqi në vitin 2005 
dhe që nga ajo kohë, Banka e Shqipërisë 
ka licencuar disa shoqëri për kryerjen 
e kësaj veprimtarie. Aktualisht, ka disa 
shoqëri që ofrojnë shërbimin e qirasë 
financiare, si veprimtari kryesore të tyre 
dhe disa banka të cilat ofrojnë qiranë 
financiare si një veprimtari dytësore, 
brenda veprimtarisë së tyre financiare. 
Veprimtaria e qirasë financiare ka pësuar 
rritje graduale; shoqëritë qiradhënëse 
kanë zgjeruar çdo vit portofolin e tyre, 
duke u përpjekur ta diversifikojnë atë në 
fusha të ndryshme, si: mjete motorike, 
makineri e pajisje të ndryshme, pasuri 
të luajtshme, të paluajtshme, etj. Ky 
portofol përfshin individë dhe subjekte 
tregtare, të cilët kanë parë përparësinë 

ekonomike të këtij produkti. Rritja e 
veprimtarisë së qirasë financiare, si çdo 
fushë tjetër e veprimtarisë ekonomike, 
është shoqëruar me sfida dhe probleme 
të reja. Si një veprimtari ekonomike 
fitimprurëse, qiraja financiare është 
subjekt i legjislacionit tatimor në 
tërësi. Nga ana tjetër, kjo veprimtari 
mbikëqyret nga Banka e Shqipërisë dhe 
si e tillë, është subjekt i rregulloreve për 
institucionet financiare jo-banka. Ky 
artikull synon të nxjerrë në pah disa prej 
çështjeve kryesore, të cilat mund të jenë 
edhe pjesë e diskutimeve të mëtejshme. 

ÇËSHTJET TATIMORE 
Gjendja kreditore e TVSH-së

Veprimtaria e qirasë financiare lidhet 
me financimin e aktiveve afatgjata, që 
në shumicën e rasteve janë furnizime të 
tatueshme për qëllime të TVSH-së. Ligji 
për TVSH-në ka përcaktuar një skemë 
të qartë të qirasë financiare sipas së 
cilës, qiradhënësi ka të drejtë të zbresë 
TVSH-në në blerjen e aktivit, që është 
objekt i qirasë financiare. Si rezultat i 
kësaj skeme, qiradhënësi regjistron në 
momentin e blerjes së aktivit TVSH të 
zbritshme për të gjithë vlerën e objektit të 
qirasë financiare, duke krijuar një gjendje 
kreditore të TVSH-së. Me aktivizimin e 
kontratës së qirasë, qiradhënësi lëshon 
faturën e këstit mujor, në të cilën vetëm 
vlera e kryegjësë është me TVSH, kurse 
interesi është i përjashtuar nga TVSH-
ja. Vlera e TVSH-së në faturën mujore 
të këstit zvogëlon TVSH-në kreditore të 
krijuar nga blerja e aktivit. 

Skema e mësipërme krijon një 
gjendje kreditore të TVSH-së, e cila 
rritet në mënyrë të vazhdueshme me 

rritjen e portofolit të qirasë financiare 
(si diferencë midis vlerës totale të TVSH 
së zbritshme në blerje të objektit, minus 
TVSH-në në shitje nga këstet mujore). 
Në lidhje me këtë gjendje kreditore 
administrata tatimore ka mbajtur 
qëndrime të ndryshme. Fillimisht disa 
prej shoqërive që kanë bërë kërkesë për 
rimbursim të TVSH-së, janë rimbursuar 
nga drejtoritë rajonale përkatëse ndërsa 
vitet e fundit administrata tatimore ka 

refuzuar rimbursimin e TVSH-së për disa 
shoqëri. Në fakt, megjithëse legjislacioni 
për TVSH-në ka pësuar ndryshime (nga 
1 Janar 2015 është në fuqi ligji i ri i 
TVSH nr. 92/2014), kërkesat dhe kushtet 
për rimbursimin e TVSH  kanë mbetur 
të njëjta. Në fakt, në bazë të ligjit të ri 
të TVSH-së, nuk ka asnjë ndryshim në 
legjislacionin e ri të TVSH-së, lidhur me 
kërkesat për rimbursimin e TVSH-së. 
Për rrjedhojë, procedurat e ndjekura nga 

Në disa vende të rajonit, 
qiradhënësi lëshon një faturë 
tatimore vetëm në momentin e 
fillimit të periudhës së qirasë 
për vlerën totale të kësteve dhe 
qiramarrësi e paguan këtë faturë 
çdo muaj me vlerën e këstit. 
Kjo skemë bën të mundur që 
qiradhënësi të mbyllë brenda 
muajit gjendjen kreditore të 
TVSH-së që rezulton nga blerja 
e objektit të qirasë financiare, 
kurse gjendja kreditore e TVSH-
së kalon nga qiradhënësi tek të 
gjithë qiramarrësit, secili për 
pjesën e vet.

Mirjeta EMINI
Udhëheqëse në Taksa Raportim dhe 
Strategji
Departamenti Taksa dhe Ligjor
PricewaterhouseCoopers Albania

Sfidat e veprimtarisë së qirasë financiare

Shoqëritë e qirasë financiare kanë tashmë portofole prej dhjetëra milionë Euro dhe gjendja kreditore e 
TVSH-së kap shifra të konsiderueshme. Mos rimbursimi i TVSH-së sigurisht që krijon probleme në lidhje 
me likuiditetin e tyre, ndërkohë që kjo para’ e bllokuar mund të vihej në përdorim, duke financuar kontrata 
të reja për zgjerimin e mëtejshëm të portofolit.

FORUMI I EKSPERTËVE

administrata tatimore për rimbursimin e 
TVSH duhet të jenë të njëjta.

Shoqëritë e qirasë financiare kanë 
tashmë portofole prej dhjetëra milionë 
Euro dhe gjendja kreditore e TVSH-
së kap shifra të konsiderueshme. Mos 
rimbursimi i TVSH-së sigurisht që krijon 
probleme në lidhje me likuiditetin e 
tyre, ndërkohë që kjo para’ e bllokuar 
mund të vihej në përdorim, duke 
financuar kontrata të reja për zgjerimin 
e mëtejshëm të portofolit. Problemi i 
gjendjes kreditore të TVSH-së mund 
të zgjidhej duke ndryshuar skemën 
e faturimit të qirasë financiare. Në 
disa vende të rajonit, faturimi i qirasë 
financiare nuk bëhet mbi baza mujore. 
Qiradhënësi lëshon një faturë tatimore 
vetëm në momentin e fillimit të periudhës 
së qirasë për vlerën totale të kësteve dhe 
qiramarrësi e paguan këtë faturë çdo 
muaj me vlerën e këstit. Kjo skemë bën të 
mundur që qiradhënësi të mbyllë brenda 
muajit gjendjen kreditore të TVSH-së që 
rezulton nga blerja e objektit të qirasë 
financiare, kurse gjendja kreditore e 
TVSH-së kalon nga qiradhënësi tek 
të gjithë qiramarrësit, secili për pjesën 
e vet. Në këto kushte, nuk ka një 
gjendje kreditore të akumuluar te një 
tatimpagues i vetëm.

Skema e mësipërme thjeshton 
edhe procedurat administrative sepse 
qiradhënësi lëshon një faturë të vetme 
për çdo kontratë qiraje dhe jo fatura 
mujore.  

Trajtimi i interesit 
Legjislacioni aktual i TVSH-së 

(por edhe ai i mëparshëm), parashikon 
që interesi në qiranë financiare është 
i përjashtuar nga TVSH-ja. Në ligjin 
e vjetër të TVSH-së ky trajtim ishte 
mbështetur në arsyetimin që qiradhënia 
financiare është një veprimtari financiare 
dhe si e tillë interesi duhet të ketë të 
njëjtin trajtim si interesi në veprimtari 
financiare të bankave dhe institucioneve 
të ngjashme. Me miratimin e ligjit 
aktual të TVSH-së u duk se Ministria 
e Financave do ta trajtonte interesin e 
qirasë financiare si furnizim të tatueshëm 
në shkallën 20%. Kjo, për arsye se vetë 
ligji i TVSH-së nuk e përfshin interesin 

e qirasë financiare në përjashtimet 
ekskluzive të tij. Gjithsesi, me publikimin 
e Udhëzimit të TVSH-së (neni 17) u 
sqarua që trajtimi do të vazhdonte të 
mbetej i njëjtë, pra interesi është furnizim 
i përjashtuar nga TVSH-ja. 

Eksperienca e vendeve të Europës, 
sidomos atyre të Bashkimit Europian, 
tregon se në shumicën e këtyre 
vendeve, interesi në qiranë financiare 
është furnizim i tatueshëm me shkallë 
standarde. 

Duke pasur parasysh që ligji aktual 
është hartuar në përafrim të Direktivës 
Europiane të TVSH-së, edhe në Shqipëri 
interesi mund të trajtohej në të njëjtën 
mënyrë. Kjo do t’u jepte mundësi 
shoqërive të qirasë financiare të zbrisnin 
TVSH-në për të gjitha furnizimet 
(aktualisht TVSH-ja zbritet vetëm për 
blerjen e objektit të qirasë financiare). 
Gjithsesi, nisur edhe nga eksperienca 
e deritanishme në tregun shqiptar, 
shoqëritë e qirasë financiare preferojnë 
trajtimin aktual të interesit. Një nga 
arsyet kryesore është që në kushte të 
njëjta, zbatimi i  TVSH-së do e bënte më 
të shtrenjtë qiranë financiare sidomos 
për individët, krahasuar me huan 
bankare, ku interesi është i përjashtuar 

nga TVSH-ja. 

Amortizimi (Rënia në vlerë) e 
qirasë financiare

Neni 25 i ligjit “Për tatimin mbi të 
ardhurat” njeh si shpenzime të zbritshme 
për qëllime të llogaritjes së tatim fitimit 
vetëm provizionet e krijuara nga bankat 
dhe shoqëritë e sigurimit duke lënë 
jashtë institucionet financiare jo-banka 
përfshirë edhe ato të qirasë financiare, 
megjithëse Banka e Shqipërisë kërkon 
nga shoqëritë e qirasë financiare të 
llogarisin dhe raportojnë provizionet në 
mënyrë të ngjashme si edhe bankat. Nga 
ana tjetër, paragrafi i dytë i nenit 24 të 
ligjit, i cili parashikon kushtin 365 ditor 
për fshirjen e borxhit të keq, përfshin 
edhe subjektet financiare jo-banka. 

Gjykojmë se nuk ka arsye përse 
shoqëritë e qirasë financiare të jenë 
subjekt i nenit 24 dhe të mos jenë 
subjekt i nenit 25. Fshirja e borxhit të 
keq në institucionet financiare lidhet me 
çregjistrimin e një aktivi nga pasqyra 
e pozicionit financiar, aktiv për të cilin 
është krijuar më parë një provizion. 
Atëherë përse ky provizion nuk njihet 
për shoqëritë e qirasë financiare kurse 
borxhi përkatës njihet? Shoqëritë e qirasë 
financiare zhvillojnë një veprimtari, 
që ashtu si edhe bankat, është pjesë e 
mbikëqyrjes nga Banka e Shqipërisë. 
Këto shoqëri krijojnë provizione për 
rënien në vlerë të aktivit financiar (të 
arkëtueshme nga qiraja financiare) 
në përputhje me SNA 36&39 (nga 1 
Janar 2018 SNRF 9), pra mbi të njëjtat 
standarde si ato të bankave. Rreziku nga 
humbjet në qiranë financiare mund të 
vlerësohet më i ulët pasi objekti i qirasë 
financiare rikuperohet nga qiradhënësi 
më lehtë se kolaterali në banka. Për 
rrjedhojë, edhe provizionet e pasqyrojnë 
këtë shkallë më të ulët rreziku dhe niveli 
i tyre në shoqëritë qiradhënëse është më 
i ulët. Megjithatë, ky fakt nuk përbën 
arsye për ta quajtur këtë shpenzim të 
pa zbritshëm. Rreziku që ekziston është 
i ngjashëm në natyrë me rrezikun në 
banka, e si rrjedhim, provizioni duhet të 
trajtohet për qëllime tatimore në mënyrë 
të njëjtë si në banka. 

SNRF 9 parashikon një model 
të ri në njohjen dhe matjen 
e rënies në vlerë të aktiveve 
financiare përfshirë edhe 
llogaritë e arkëtueshme nga 
qiraja financiare. Modeli i ri 
kërkon njohjen e rënies në vlerë, 
duke konsideruar humbjet e 
parashikuara 12 mujore si dhe ato 
përgjatë jetës së aktivit financiar. 
Si rrjedhim, përgjithësisht rënia 
në vlerë që do njihet në pasqyrat 
financiare duke filluar nga viti 
2018 pritet të jetë më e madhe 
nga zbatimi i SNRF 9.

KËRKESAT E BANKËS SË 
SHQIPËRISË 

Limiti valutor
Në bazë të rregullores së Bankës së 

Shqipërisë për administrimin e rrezikut, 
shoqëritë e qirasë financiare duhet të 
llogarisin pozicionin e hapur në valutë i 
cili përcaktohet si raporti i diferencës së 
aktiveve dhe detyrimeve në monedhë të 
huaj kundrejt kapitalit (limiti valutor). 
Banka e Shqipërisë ka bashkëpunuar 
gjerësisht me këto shoqëri, për të gjetur 
një zgjidhje sa më optimale. Në shtator 
2017 Banka e Shqipërisë miratoi disa 
ndryshime në rregullore, ku përfshihen 
edhe limitet valutore. Gjithsesi, limitet e 
rishikuara nga Banka e Shqipërisë janë 
më të ulëta se ato të propozuara nga 
vetë shoqëritë. Në këto kushte, shoqëritë 
duhet të gjejnë rrugët e nevojshme për të 
bërë të mundur që treguesit financiarë të 
jenë në përputhje me kërkesat e Bankës 
së Shqipërisë. Kjo do të kërkojë nga 
shoqëritë që të analizojnë strukturën e 
kapitalit të tyre duke konsideruar rritjen 
e kapitalit themeltar me kontribut në 
para apo të analizojnë strukturën aktive 
– detyrime në monedhë të huaj për të 
zvogëluar diferencën duke konsideruar 
p.sh. konvertimin pjesor ose tërësor të 
huave afatgjata nga ortakët në kapital, 
përdorimin e derivativëve etj.

SFIDAT E REJA KONTABËL

SNRF 9 – Instrumentet financiarë 
Subjektet financiare janë tashmë 

në dijeni që SNRF 9 do të zbatohet 
nga 1 Janari 2018. Ky standard është i 
zbatueshëm edhe për qiranë financiare. 
Konkretisht, standardi parashikon 
zbatimin e tij për qiranë financiare si 
vijon:
•	 Llogaritë e arkëtueshme nga qiraja 

financiare (investimet neto në qira) të 
njohura nga qiradhënësi janë subjekt 
i rënies në vlerë dhe kërkesave për 
mosnjohje (çregjistrim),

•	 Detyrimet e qirasë financiare të 
njohura nga qiramarrësi janë subjekt i 
kërkesave për mosnjohje (çregjistrim),

•	 Derivativët që janë përfshirë në qiranë 
financiare janë subjekt i kërkesave për 
derivativët. 

SNRF 9 parashikon një model të 
ri në njohjen dhe matjen e rënies në 
vlerë të aktiveve financiare përfshirë 
edhe llogaritë e arkëtueshme nga qiraja 
financiare. Modeli i ri kërkon njohjen 
e rënies në vlerë, duke konsideruar 
humbjet e parashikuara 12 mujore si 
dhe ato përgjatë jetës së aktivit financiar. 
Si rrjedhim, përgjithësisht rënia në vlerë 
që do njihet në pasqyrat financiare duke 
filluar nga viti 2018 pritet të jetë më e 
madhe nga zbatimi i SNRF 9. Ky është 
shqetësimi kryesor që kanë veçanërisht 
bankat. Gjithsesi, duke patur parasysh 
që humbjet e parashikuara 12 mujore, 
apo edhe përgjatë jetës së llogarive të 
arkëtueshme nga qiraja financiare janë 
më të vogla, edhe efektet që do të ketë ky 
standard në këtë veprimtari në lidhje me 
rënien në vlerë mund të jenë më të vogla 
se në banka. 

SNRF 16 – Qiratë 
Standardi i ri për qiratë është i 

detyrueshëm për zbatim nga 1 Janari 
2019. Duket se ka ende kohë për t’u 
përgatitur rreth zbatimit dhe efekteve 
të tij, por koha kalon shpejt. Standardi 
parashikon ndryshime thelbësore në 
trajtimin kontabël të qirave në bilancin e 
qiramarrësit. Ndërkohë, ky standard nuk 
ka efekte të mëdha për qiradhënësin, që 
do të thotë se kontabiliteti i shoqërive të 
qirasë financiare në rolin e qiradhënësit 
nuk do të ketë ndonjë ndryshim 
thelbësor. Megjithatë, këto shoqëri 
mund të ndikohen nga ndryshime që 
lidhen me sjelljen e konsumatorit (në 
rolin e qiramarrësit) gjë që do të ndikojë 
në modelet e tyre të biznesit dhe natyrën 
e produkteve që ato ofrojnë. Gjithashtu, 
në rastet kur kontrata e qirasë përfshin 
edhe elemente jo-qira, standardi kërkon 
që qiramarrësi të bëjë ndarjen midis 
dy elementeve (qira dhe jo-qira). Nëse 
ndarja nuk është e qartë në mënyrë 
të drejtpërdrejtë, qiradhënësi duhet të 
bashkëpunojë me qiramarrësin për t’i 
dhënë atij informacionin e nevojshëm të 
elementeve për ndarjen dhe paraqitjen e 
saktë në pasqyrat e tij financiare.

Euroizim zyrtar i ekonomisë do të 
thotë që të hiqet dorë nga përdorimi 
i parasë së vendit (lek) dhe në vend 

të tij të përdoret monedha e re europiane, 
euro, një ndër monedhat kryesore (e dyta 
pas dollarit) që përdoret në transaksionet 
ndërkombëtare. Në këtë mënyrë, euro 
përdoret në gjithë funksionet klasike të 
parasë. Zëvendësimi i monedhës ndodh 
kur aktivet e shprehura në monedhë të 
huaj përdoren si mjet pagese, ndërsa 
zëvendësimi i aktiveve ndodh kur 
aktivet e shprehura në monedhë të huaj 
përdoren si mjet i ruajtjes së vlerës.

Viti 2017 ishte një vit i cili vendosi 
në provë jo vetëm euron, por edhe 
ekzistencën e Bashkimit Europian, 
me ngjarje madhore si: zgjedhjet në 
Francë, vendimi për daljen e Anglisë nga 
Bashkimi Europian, zgjedhjet në SHBA, 
etj. 

Çfarë po ndodh me euron?
Megjithëse ka një rënie të përdorimit 

të euros në të gjithë botën, përsëri në 
sistemin monetar ndërkombëtar, euro 
vazhdon të jetë monedha e dytë më e 
përdorur pas dollarit.Por diferenca me 
dollarin është domethënëse. Euroizimi 
jozyrtar është një karakteristikë e spikatur 
në sistemin bankar në shumë vende 
kandidate për në Bashkimin Europian, 
si dhe në vende të cilat aspirojnë për në 
BE. Euro është gjithashtu e pranishme 
në Turqi, por me një normë më të ulët 
zëvendësimi të monedhës, kjo pasi dollari 
amerikan ka ende një rol të rëndësishëm 
në këtë vend. Euroizimi jozyrtar mund të 
sjellë një rritje të rrezikut të stabilitetit 
financiar dhe kufizim të vendimeve të 
politikës monetare. 

Euroizimi jo zyrtar ndodh për disa 

faktorë të cilët janë:
•	 Besimi në monedhën vendase;
•	 Marrëdhëniet tregtare me vendet 

anëtare të Bashkimt Europian (zonës 
euro);

•	 Dërgesat e emigrantëve. 

Faktori i parë i cili ka çuar në 
euroizimin jozyrtar është mungesa 
e besimit te monedha vendase. 
Kjo mungesë lidhet me krijimin e 
destabilitetit makroekonomik në të 
shkuarën, kryesisht nga periudhat e 
karakterizuara nga inflacioni i lartë, 
ose edhe e hiperinflacionit, zhvlerësimi 
i konsiderueshëm i monedhës vendase, 

që çon në një humbje të individëve 
që mbanin kursime në monedhën 
vendase, etj. Në kthim, besimi i ulët në 
monedhën vensdase sjell përdorimin e 

Nga pikëpamja e stabilitetit 
financiar, euroizimi jozyrtar 
dhe mbi të gjitha niveli i lartë 
i huave në monedhe të huaj, 
përbën në vetvete një rrezik. Në 
rastin e zhvlerësimit të kursit 
të këmbimit, huamarrësit e 
pambrojtur do e kenë të vështirë 
të shlyejnë huan e tyre në 
monedhë të huaj. Rreziku i kursit 
të këmbimit për bankat i shtohet 
automatikisht listës së rreziqeve 
që shoqërojnë procesin e 
huadhënies, duke ndikuar 
kështu mbi normën e huave me 
probleme.

Blerina HOXHA
Asistent Lektore, 
Fakulteti i Ekonomisë, 
UNIVERSITETI I TIRANËS

Anisa KADRIA
Menaxhere e Marredhenieve me Bizneset, 
Divizioni i Bankingut Tregtar, 
BANKA NBG SHQIPËRI

Nga euroizimi drejt de-euroizimit
Për reduktimin e huave në monedhë të huaj, është e rëndësishme që të rritet ndërgjegjësimi i publikut, 
lidhur me rrezikun e kursit të këmbimit nga përdorimi i euros dhe jo i monedhës vendase. Sigurisht që 
zhvillimi i tregut vendas të kapitaleve është një kusht paraprak, që në secilin prej vendeve të përmendura 
më sipër (në Shqipëri) të kemi një përdorim më të lartë të monedhave vendase.



26             Janar 2018

 www.aab.al

 Bankieri             

një monedhe tjetër, përkatësisht euro, për 
disa funksione të parasë, midis së cilave 
është dhe mbajtja e depozitave, apo dhe 
marrja e huave. 

Nga ana tjetër diferenca midis 
normës së interesit të monedhës së huaj 
dhe normës së interesit të monedhës 
vendase, është një nga shtysat kryesore 
që çojnë në huadhëninen në monedhë 
të huaj. Ashtu siç vihet re dhe nga 
paraqitja e mësipërme grafike, ekziston 
një diferencë e konsiderueshme midis 
normës së interesit të huas në lek dhe 
asaj në euro, duke e bërë huanë në lek 
më të shtrenjtë. Natyrisht, kjo diferencë 
ka filluar të ngushtohet nga viti 2013 e 
në vijim. 

Integrimi i lartë në tregti, 
emigracioni, dërgesat e emigrantëve dhe 
kanalet financiare luajnë gjithashtu një 
rol të rëndësishëm në përdorimin e euros 
në vendet kandidate për në Bashkimin 
Europian. Integrimi tregtar i Shqipërisë 
me vendet që përdorin euron është 
ndihmuar edhe nga disa faktorë, duke 
përfshirë këtu largësinë gjeografike, 
lidhjet historike, etj. Tregtia me shtetet e 
zonës euro përbën rreth 51% të tregtisë 
së mallrave, që vendet e Ballkanit 
Perëndimor të përmendura më sipër, 
zhvillojnë me këto vende. 

Nga ana tjetër, tregu i punës përbën 

një tjetër faktor të rëndësishëm, ku 
niveli lartë i papunësisë në vendet e 
rajonit (Shqipëri) ka sjellë emigrimin në 
vendet që përdorin euron, duke i dhënë 
dërgesave të emigrantëve kështu një 
rëndësi të lartë si burim i të ardhurave 
në vend. Ndërsa për sa i takon kanaleve 
financiare, numri i lartë i bankave të huaja 
(që bankën “mëmë” e kanë në një nga 
vendet e Bashkimit Europian) ka nxitur 
përdorimin e euros. Nga pikëpamja e 
stabilitetit financiar, euroizimi jozyrtar 
dhe mbi të gjitha niveli i lartë i huave në 
monedhe të huaj, përbën në vetvete një 
rrezik. Në rastin e zhvlerësimit të kursit 
të këmbimit, huamarrësit e pambrojtur 
do e kenë të vështirë të shlyejnë huan 
e tyre në monedhë të huaj. Rreziku i 
kursit të këmbimit për bankat i shtohet 
automatikisht listës së rreziqeve që 
shoqërojnë procesin e huadhënies, duke 
ndikuar kështu mbi normën e huave me 
probleme.

Çfarë masash po ndërmerren?
Në vitin 2012 Serbia ndërmori 

politikën e “dinarizimit” të ekonomisë, 
sipas të cilës Banka Qendrore dhe 
qeveria morën masa për një situatë 
të përshtatshme makroekonomike që 
synonte të nxiste përdorimin në një 
shkallë më të lartë të dinarit. Maqedonia 

konsiderohet si vendi me nivelin më të 
lartë të euroizimit në Ballkan, e sidomos 
për sa i përket huave. Për këtë arsye, 
Maqedonia ka marrë një sërë masash për 
de-euroizimin e ekonomisë kombëtare, 
ndër të cilat përmenden: identifikimi 
i huamarrësve të huaj të pambrojtur, 
ndryshimi i rezervës së detyrueshme në 
valutë, etj.

 Në Shqipëri gjithashtu po fillon të 
ndërmerret një politikë e “de-euroizimit” 
të ekonomisë kombëtare. Konkretisht, 
në prill të 2017-ës, Banka e Shqipërisë 
firmosi një marrëveshje bashkëpunimi 
me Ministrinë e Financave dhe me 
Autoritetin e Mbikqyrjes Financiare 
(AMF), për zgjerimin e përdorimit të 
monedhës vendase, e cila fokusohej në 
tre shtylla/grupe kryesore të veprimit: 
•	 e para lidhet me politikën fiskale, e cila 

duhet të krijojë situatën e përshtatshme 
makroekonomike, për të nxitur 
përdorimin e monedhës vendase; 

•	 e dyta lidhet me politikën monetare, 
kontrollin e sistemit bankat, lidhur me 
rritjen e shkallës së përdorimit të lekut 
në sistemin bankar; dhe 

•	 e treta përfshin të gjithë veprimtaritë 
që nuk përmenden në grupin e dytë, 
por që gjykohen të nevojshme për 
ecurinë e procesit të de-euroizimit. 

Për reduktimin e huave në monedhë 
të huaj, është e rëndësishme që të rritet 
ndërgjegjësimi i publikut, lidhur me 
rrezikun e kursit të këmbimit nga 
përdorimi i euros dhe jo i monedhës 
vendase. Sigurisht që zhvillimi i tregut 
vendas të kapitaleve është një kusht 
paraprak, që në secilin prej vendeve 
të përmendura më sipër të kemi një 
përdorim më të lartë të monedhave 
vendase. Aktualisht në Shqipëri ka 
pak muaj që është hapur bursa e parë 
private, Albanian Securities Exchange 
(ALSE), e që sigurisht mendohet që do 
t’i vijë në ndihmë dhe procesit të de-
euroizimit. Ndërkohë, dhënia e borxhit 
në monedhën vendase mbetet pjesë e 
rëndësishme e nxitjes së politikës së de-
euroizimit, si dhe zhvillimi dhe thellimi 
i tregjeve parësore dhe dytësore të 
obligacioneve. 

 
Burimi: Banka e Shqipërisë, 2017 

Çfarë masash po ndërmerren? 
Në vitin 2012 Serbia ndërmori politikën e “dinarizimit” të ekonomisë, sipas të cilës Banka Qendrore dhe qeveria 
morën masa për një situatë të përshtatshme makroekonomike që synonte të nxiste përdorimin në një shkallë më të 

Konkretisht, në prill të 2017-ës, Banka e Shqipërisë firmosi një marrëveshje bashkëpunimi me Ministrinë e 
Financave dhe me Autoritetin e Mbikqyrjes Financiare (AMF), për zgjerimin e përdorimit të monedhës vendase, e 

Stabiliteti i sistemit financiar 
përkufizohet si kapaciteti, apo 
aftësia e këtij sistemi, për të qenë 

i qendrueshëm dhe për të funksionuar 
në mënyrë eficiente, në përgjigje të 
faktorëve apo rrethanave destabilizuese. 
Destabiliteti financiar mund të provokojë 
tronditje të natyrës makroekonomike, 
mund të prodhojë një kontraktim të 
rrezikshëm të ofertës monetare, apo 
dështime në sistemin e pagesave, mund 
të çojë në humbje të rëndësishme për 
bankat, duke cenuar parametrat kryesorë 
të stabilitetit dhe qëndrueshmërisë së 
tyre, mund të çojë në një humbje të 
besimit ndaj sistemit bankar.

Stabiliteti financiar është 
domosdoshmëri për garantimin e 
rritjes ekonomike dhe mirëqenies së 
vendit, sepse falë kanaleve të sistemit 
financiar, sistemi bankar funksionon në 
mënyrë efikase, kursimet konvertohen 
në investime, paraja qarkullon lirshëm 
pa bllokime e eksese, sistemi i kreditit 

zhvillohet në kushte të favorshme, rreziku 
mbetet në kontroll dhe i minimizuar, etj. 

Në kushtet e një sektori financiar në 
zhvillim intensiv, sidomos të inovacioneve 
financiare, rritjes së shpejtë të aktiveve 
dhe luhatshmërisë së tyre, globalizimit 
dhe integrimit të tregjeve financiare, 
krijimit të mjaft instrumenteve të reja 
dhe informacionit asimetrik, garantimi i 
stabilitetit financiar përbën preokupimin 
më madhor të bankave qendrore, 
qeverisë dhe sistemit bankar në tërësinë 
e tij. 

Në këtë kontekst, është e rëndësishme 
të evidentohet niveli dhe problematika e 
ekspozimit të sektorit bankar shqiptar 
kundrejt rreziqeve të veprimtarisë 
me të cilat përballet aktualisht ky 
sektor. Referuar analizave të bëra 
dhe përfundimeve të nxjerra në këtë 
drejtim nga ana e Bankës së Shqipërisë, 
Shoqatës Shqiptare të Bankave, bankave 
të ndryshme tregtare që operojnë në 
Shqipëri, FMN dhe Bankës Botërore, 
apo institucioneve të tjera që analizojnë 
dhe studiojnë situatën e sistemit bankar 
në Shqipëri përballë kërkesave dhe 
standardeve të stabilitetit financiar, 
konkludohet se shkalla e rrezikut të 
sektorit bankar shqiptar është e ulët dhe 
në proces të vazhdueshëm adaptimi e 
përmirësimi. 

Le të analizojmë më në detaje disa 
prej rreziqeve aktuale, apo përballjeve 
me rrezikun të bankave në Shqipëri.

Rreziku i kredisë (besueshmërisë). 
Megjithëse në gjithë sistemin bankar 
shqiptar rritja e huas ka vazhduar të jetë 
e zbehtë, gjatë gjithë vitit 2017, pas një 
periudhe disavjeçare përballje me huat 
me probleme, niveli i të cilave arriti në 
shifrat 22-24%, shifër kjo mjaft e lartë e 
shqetësuese, në muajin tetor të 2017-ës, 
huat me probleme ranë në nivelin 14.3%. 

Në këtë prirje mjaft pozitive zbritëse 
të tyre ndikuan një sërë masash e 
vendimesh të Bankës së Shqipërisë, 
Ministrisë së Financave, bankave 
tregtare e rekomandime të FMN-së, ku si 
më të rëndësishme mund të përmenden: 
veprimet specifike të bankave për 
mbledhjen më të shpejtë e të plotë të 
huave, ristrukturimin, dhe fshirjen e 
huave të humbura nga bilancet; paketa 
e masave specifike për lehtësimin e 
ekzekutimit të kolateraleve; ndryshimet 
rregullatore lidhur me qartësimin 
e konceptit të fshirjes së huave me 
probleme, si dhe lidhur me administrimin 
e pronave të rikuperuara nga ekzekutimi 
i kolateraleve. Rishikimi i kuadrit 
rregullator për licencimin e shoqërive 
që blejnë borxhet e këqija; forcimi i 
kërkesave rregullatore dhe raportuese për 
bankat në drejtim të mirë-administrimit 
të rrezikut të kredisë, në përputhje me 
praktikat europiane; pagesa e borxheve 
të prapambetura ndaj bizneseve nga 
qeveria; përmirësimi i mbulimit të huave 
me probleme me fonde rezervë dhe 
kapital; përmirësimet e vazhdueshme 
në cilësinë e kolateralizimit për huat 
e reja; ndryshimet pozitive të muajve 
dhe viteve të fundit, lidhur me kriteret 
e dhënies së huas në valutë, huas për 
bizneset dhe veçanërisht trajtimi i huave 
me afat të gjatë maturimi, kontrolli më i 
mirë i fluksit të huave të reja, studimi më 
cilësor i aftësisë paguese të huamarrësve; 
rritja e bashkëpunimit ndërmjet bankave 
për administrimin më të mirë të huave 
me probleme, etj.

Specifikisht, sektori bankar shqiptar 
është i ekspozuar edhe kundrejt 
zhvillimeve në tregun e pasurive të 
paluajtshme. Të dhënat për ecurinë e 
këtij tregu për vitin 2017 tregojnë për një 
rritje të evidentueshme të sipërfaqeve, 

Prof.Dr. Adrian CIVICI
President, 
UNIVERSITETI EUROPIAN I TIRANËS, UET

Problem që kërkon vëmendje më të madhe nga sistemi bankar mbetet çështja e ndikimit të lëvizjeve të 
normës së interesit dhe ekspozimit të sistemit ndaj këtij fenomeni, sidomos në rastet kur diferenca ndërmjet 
aktiveve dhe detyrimeve të ndjeshme ndaj normës së interesit, sipas periudhave të riçmimit, është në vlera 
të larta.

Stabiliteti financiar
Sfidat dhe rreziqet e sektorit bankar

KËNDI I EKONOMISTIT

lejeve të ndërtimit dhe kostove të tyre, 
të shoqëruara me një rritje të tepricës së 
huas për pasuritë e paluajtshme. Mjaft 
pozitiv është fakti se në këtë sektor 
problematik dhe shpesh herë të diskutuar 
si një sektor potencial krizash, huat me 
probleme kanë rënë në nivelet 8.2 – 
8.5%, ndërkohë që bankat raportojnë 
gjithashtu dhe një rritje të huave të 
kolaterizuara me pasuri të paluajtshme 
në nivelin 50%. Rreth 67% e kësaj huaje 
i takon individëve, ndërkohë që 43% e 
huas për biznese rezulton e kolaterizuar 
me pasuri të paluajtshme. Normat 
mesatare të peshuara të interesit për 
huat për pasuri të paluajtshme luhaten 
në nivelin 4.5%. Këta tregues dëshmojnë 
për një menaxhim të mirë të huave në 
këtë sektor delikat, duke shtuar garancitë 
për eliminimin e rrezikut të kreditit në 
pasuritë e paluajtshme. 

Rreziku i likuiditetit. Duke iu 
referuar të dhënave të veprimtarisë së 
sistemit bankar për vitet 2016 – 2017, 
evidentohet qartë fakti i rëndësishëm se 
raportet e likuiditetit në lek dhe valutë 
janë dukshëm mbi nivelet minimale të 
detyrueshme nga kuadri rregullator 
përkatës i Bankës së Shqipërisë. Burimi 
kryesor i financimit duket se vazhdon të 
mbeten depozitat, të cilat mbulojnë gati 
dyfishin e vëllimit të huas së sektorit, 
ndërkohë që varësia nga linjat e huaja të 
financimit mbetet e ulët. Sipas Bankës së 
Shqipërisë, “pesha e aktiveve të sektorit 
bankar ndaj PBB-së arriti në 95.8% 
në fund të vitit 2016, duke u rritur me 
rreth 4.5 pikë përqindje në krahasim me 
një vit më parë. Kredia dhe depozitat u 
rritën, përkatësisht me 2.5% dhe 5.2%”. 

Treguesit e 6-mujorit të parë të vitit 
2017 dëshmojnë për një përmirësim edhe 
më të madh të treguesve të kapitalizimit 
dhe përfitueshmërisë së bankave. 
Raporti i mjaftueshmërisë së kapitalit të 
sektorit bankar arrti në nivelin 16.3%. 
Treguesi i përfitueshmërisë së sektorit, 
kthimi mbi aktivet (RoA) dhe kthimi 
mbi kapitalin (RoE) rezultojnë në masën 
1.6% dhe 16.7%. Efektin më pozitiv në 
këto tregues duket se e ka dhënë rënia 
e shpenzimeve për provigjone, lidhur me 
rrezikun e kredisë. Ndërkohë, sipas BSH-
së, “rezultati nga veprimtaria kryesore e 

ndërmjetësimit financiar, i pasqyruar 
në të ardhurat neto nga interesat, ka 
vijuar të jetë në trend rënës”. Kjo prirje 
është kushtëzuar nga rënia e normave 
të kthimit nga investimet me ritme 
më të shpejta se rënia e shpenzimeve 
përkatëse, në kushtet e veprimit për 
një kohë të gjatë në një mjedis me 
norma të ulëta interesi. Këta tregues 
dëshmojnë se gjendja e kapitalizimit 
dhe përfitueshmërisë së bankave për të 
përballuar rreziqet e veprimtarisë është 
e mirë dhe e qëndrueshme.

Ekspozimi i sistemit bankar 
ndaj rreziqeve të tregut. Në raportin 
e Stabilitetit Financiar të BSH-së 
për 6-mujorin e parë të vitit 2017, 
nënvizohet se “pozicioni i hapur neto 
valutor i sistemit bankar në raport 
me kapitalin rregullator është luhatur 
brenda niveleve afatgjata”, konstatim që 
tregon se sistemi bankar ka një ekspozim 
të kufizuar dhe me prirje rënëse, në 
raport me ndikimet e drejtpërdrejta në 
bilance, si pasojë e luhatjeve të kursit 
të këmbimit. Statistikat e vitit 2017 
tregojnë se huaja në valutë, sidomos në 
rastet kur huamarrësit i kanë të ardhurat 
bazë në një monedhë tjetër - kryesisht 
në lek – ka mbetur e qëndrueshme në 
raport me huan në valutë dhe huan 
totale. Analizat specifike dëshmojnë se 
gjatë vitit 2017, sektori bankar ka qenë 
i kujdesshëm në kontrollin e ecurisë 
së ekspozimit të drejtpërdrejt dhe të 
tërthortë ndaj lëvizjeve në kursin e 
këmbimit. Ndërkohë, nga ana e BSH-së, 
gjatë vitit 2017 ka pasur një qëndrim më 
intransigjent, duke tërhequr vëmendjen 
dhe sugjeruar veprime konkrete për 
uljen e masës së përdorimit të valutave, 
kryesisht euros – kujdes ndaj procesit 
të euroizimit – në sistemin financiar dhe 
veprimtarinë ekonomike në Shqipëri. 

Problem që kërkon vëmendje më 
të madhe nga sistemi bankar mbetet 
çështja e ndikimit të lëvizjeve të normës 
së interesit dhe ekspozimit të sistemit 
ndaj këtij fenomeni, sidomos në rastet 
kur diferenca ndërmjet aktiveve dhe 
detyrimeve të ndjeshme ndaj normës së 
interesit, sipas periudhave të riçmimit, 
është në vlera të larta. Duke ju referuar 
ndarjes në 3 grupe të bankave në 

Shqipëri, rezulton se grupi i bankave 
të mëdha ka nivelin më të ulët të 
ekspozimit, ose një shkallë më të lartë 
të mbulimit të detyrimeve valutore me 
aktive në valutë, ndërsa bankat e mesme 
shfaqin ekspozim më të lartë ose mbulim 
më të ulët të detyrimeve valutore. Bankat 
e vogla shfaqin luhatshmëri më të madhe 
kundrejt këtij ekspozimi.

Qendrueshmëria e sistemit bankar 
– prova e rezistencës. Vlerësimi i 
qëndrueshmërisë së sektorit bankar për 
periudhën 2017 – 2018 në kuadër të 
“provës së rezistencës” në tre skenarët 
bazë të saj – skenarin bazë, të moderuar 
dhe të rënduar – dëshmojnë se sektori 
bankar shqiptar është i qëndrueshëm 
dhe rezistues, sidomos në treguesin 
e mjaftueshmërisë së kapitalit dhe 
likuiditetit. Duke ju referuar skenarit 
bazë – rritje ekonomike pozitive 
progresive, rritje e kreditimit dhe 
përmirësim i cilësisë së portofolit të huas 
- rezulton se norma e mjaftueshmërisë së 
kapitalit për vitin 2018 pritet të rritet në 
nivelin 16.6%. Në skenarin e moderuar – 
rritje ekonomike pozitive por me ritëm të 
ulët, portofol huaje më anemik – norma 
e mjaftueshmërisë së kapitalit vlerësohet 
të arrijë në 12.8% në fund të vitit 2018, 
duke kërkuar që disa banka që në total 
zënë 35% të aktiveve të sektorit, do 
kenë nevojë për injektim kapitali shtesë. 
Ndërsa në skenarin e rënduar – tkurrje 
e rritjes ekonomike, nënçmim i kursit të 
këmbimit të lekut, tkurrje të kreditimit 
dhe rritje të normave të interesit – norma 
e mjaftueshmërisë së kapitalit vlerësohet 
të ulet në nivelin 10.1% në fund të vitit 
2018, duke bërë që numri i bankave 
që supozohet se do jenë në një situatë 
nënkapitalizimi të shkojë në 10 banka 
që zotërojnë 50% të aktiveve të sektorit. 

Të njëjtat prirje vërehen dhe në 
kuadër të provës së rezistencës së 
likuiditetit, e cila ka për qëllim vlerësimin 
e aftësisë individuale të bankave dhe 
sektorit bankar në përgjithësi për t’i 
bërë ballë goditjeve të mundshme 
në financimin e veprimtarisë së tyre. 
Rezultatet dëshmojnë se sektori bankar e 
përballon me sukses provën e rezistencës 
së likuiditetit në monedhat lek, euro dhe 
USD.

OBJEKTIVAT PËR ZHVILLIM TË QËNDRUESHËM

Objektivi #3
•	ABI Bank, së bashku me Bashkinë e Tiranës dhe Sport Klub “Studenti” 

bashkëpunoi në organizimin e orëve sportive në qendrat sociale të Tiranës 
gjatë muajve tetor – nëntor 2017. 

•	Në 15 tetor në Maratonën e Tiranës, veprimtaria sportive më e rëndësishme 
e vitit, ABI Bank dhe skuadra e saj ishte aty për të promovuar jetën e 
shëndetshme nëpërmjet sportit.

Objektivi #3; #5
Fushata “Bashkë kundër kancerit të gjirit – Burrat mbështesin fushatën rozë”, 
e organizuar për të nëntin vit nga shoqata YWCA u mbyll në tetor qytetin 
e Lezhës. Marshimit simbolik ndërgjegjësues iu bashkuan përfaqësues të 
institucioneve shtetërore dhe ndërkombëtare.

Objektivi #10 
•	Banka Amerikane e Investimeve festoi festën e Vitit të Ri, së bashku me 

fëmijët e Spitalit Pediatrik në Tiranë, ku u dhuruan mbi 200 lodra e dhurata 
të ndryshme, të mbledhura vullnetarisht nga stafi i Bankës. 

•	Banka festoi Ditën e Falenderimeve me njerëzit në nevojë në Qëndrën 
Sociale nr.6, Tiranë, së bashku me përfaqësues të Dhomës Amerikane të 
Tregtisë dhe të Këshillit Rinor të Ambasadës Amerikane. 

Objektivi #17
Në 21 tetor, në Korçë u organizua për herë të parë Dita Amerikane, ku 
ABI Bank ishte sponsori kryesor. Një ekspozitë e letrave dhe fotografive të 
ruajtura nga familjet korçare, gatime tradicionale amerikane, muzikë dhe 
lojra për fëmijë në Pazarin e Vjetër të Korçës, u organizuan me këtë rast. Në 
event morën pjesë ambasadori amerikan z. Donald Lu dhe z. Andi Ballta, 
Drejtor i Përgjithshëm Ekzekutiv dhe punonjës të bankës.

Art, Kulturë dhe Sport
Në 29 shtator – 01 tetor 2017 në mjediset e Muzeut Historik Kombëtar, me 
mbështetjen e ABI Bank, u organizua nga Instituti TI dhe Ministria e Kulturës 
"Muzeu i Stilit Etno Vibe", në kuadër të Ditëve Kombëtare të Trashëgimisë 
Kulturore. 

Objektivi #4 
•	BKT bëri një dhurim për Fondacionin Arsimor Malatya (Malatya Egitim 

Vakfi – MEV) për të përmbushur nevojat financiare të 60 studentëve gjatë 
sezonit shkollor. Fondacioni u themelua në vitin 1985 me kryetar nderi 
presidentin e tetë të Turqisë z. Turgut Ozal për të dhënë bursa për studentët 
e universitetit të cilët janë të suksesshëm në fushën e ekonomisë.

•	BKT hodhi në treg Kredinë për Studentë, për t’u ardhur në ndihmë 

studentëve që janë në programin e studimeve Bachelor dhe Master. Gjatë 
muajit tetor vijoi prezantimi i këtij produkti edhe te Universiteti Europian 
i Tiranës.

•	BKT vijon mbështetjen e përmirësimit të mjediseve në shkollat e vendit. 
Projekti vijues ka qenë shkolla 9-vjeçare “Adem Bedolli”, Peqin ku BKT 
financoi rregullimin e tabelës së shkollës.

•	BKT mbështeti financiarisht konferencën me temë: “Socio-Economic 
Perspectives in the Age of XXI Century Globalization”, Tiranë, 1-2 
dhjetor 2017, e organizuar nga Departamenti i Ekonomiksit të Fakultetit 
të Ekonomisë, Universiteti i Tiranës.

•	Universiteti “Aleksandër Moisiu”, Durrës organizoi ceremoninë e 
diplomimit të studentëve të  FASTIP. Ky vit akademik përkon me 10 
vjetorin e krijimit të FASTIP dhe bashkëpunimit me Bankën Kombëtare 
Tregtare.  Në këtë ceremoni u diplomuan 26 studentë nga të cilët 13 
studentë, bashkë me diplomat morën edhe kontratat e tyre të punës.

•	Në kuadër të Programit të Përgjegjësisë Sociale të Korporatës dhe duke 
pasur parasysh faktin se ishte fundi i vitit, BKT bleu dhe përgatiti pako me 
lloje të ndryshme ushqimesh për të gjithë fëmijët që trajtohen në Qendrën 
e Zhvillimit “Pëllumbat”.

Objektivi #9 
BKT dhuroi kompjutera për të ndihmuar Qendrën e Transferimit të 
Teknologjisë Bujqësore të Fushë - Krujës që të vijojë me dhënien e një 
shërbimi sa me cilësor për komunitetin.

Objektivi #16 
BKT sponsorizoi organizimin e Konferencës së 4rt, me rastin e përvjetorit të 
20-të të Institutit të Ekspertëve Kontabël të Shqipërisë, në 17 – 18 nëntor 
me tematikën: “Sfidat e Audituesve në një Mjedis Ekonomik në Ndryshim të 
Vazhdueshëm”.

Objektivi #17 
•	BKT mbështeti financiarisht Ambasadën e Republikës së Shqipërisë në 

Ankara për organizimin e një feste, me rastin e Ditës së Pavarësisë së 
Shqipërisë në datë 28 Nëntor.

•	Viti 2017 është shpallur zyrtarisht nga Qeveria Shqiptare si pjesë e festimeve 
me rastin e 105 vjetorit të lindjes së heroit kombëtar shqiptar, Skënderbeut. 
Në kuadër të organizimeve të ndryshme në lidhje me këtë temë, BKT ka 
financoi Ministrinë e Diasporës për të prodhuar artikuj promovues.

Objektivi #1
•	Degët e Credins Bank në qytetin e Fierit në mënyrë vullnetare janë 

organizuar duke dhuruar veshje dhe ushqime për Kryqin e Kuq Shqiptar. 

•	Për dytin vit rradhazi, Credins Bank ju gjend pranë familjeve në nevojë. 
Këte fundvit, nisma e bankës u fokusua në ndihmat për familjet e prekura 
nga përmbytjet gjatë muajit dhjetor në qytetin e Fierit. 

Objektivi #3
Credins Bank mbështeti Ministrinë e Shëndetësisë dhe Mbrojtjes Sociale në 
veprimtaritë e ndërmarra, në kuadër të ndërgjegjësimit kundër kancerit të 
gjirit, gjatë muajit tetor, duke u bërë pjesë e tyre për rritjen e informimit dhe 
depistimit në të gjithë vendin, ndër të cilat: shitja e buqetave me lule pranë 
Pazarit të Ri, në 15 Tetor, te Sheshi Kreativ në Tiranë. 

Objektivi #4
Këtë vit banka ishte pjesë e turit në Universitetet Shqiptare Publike dhe 
Jopublike, në Tiranë, Durrës, Shkodër, Vlorë, Korçë dhe Gjirokastër, për të 
mësuar më shumë rreth sfidave studentore dhe për të propozuar zgjidhje 
financiare që ofron banka.

Objektivi #9
Banka mbështeti Pikën Shëndetësore nr.9 në Tiranë, duke financuar 
rikonstruktumin dhe përmirësimin e të gjitha kushteve të brendshme dhe të 
jashtme të kësaj pike. 

Objektivi #10
Edhe këtë vit, Credins Bank bashkëpunoi me Down Syndrome Albania dhe 
Fshatin e Fëmijëve SOS, duke u blerë kartolinat e tyre, për urimet për festat 
e fundvitit. 

Objektivi #15
Credins Bank mbështeti Bashkinë Tiranë në zbatimin e projektit “Pylli 
Orbital”. Falë kontributit të bankës, bashkia vijoi me mbjelljen 150 pemëve 
në zonën e liqenit të thatë. 

Art, Sport dhe Kulturë
Skulptura "Rruga Drejt Suksesit" nga Butrint Morina vjen si rezultat i 
konkursit “Një bankë për Artin", organizuar nga Credins Bank në qytetin 
e Lezhës, në kuadër të politikave të saj për zhvillim e mbështetje ndaj 
komunitetit dhe artit.

Objektivi #2 
Këtë vit, Fibank ka pasur në fokus pensionistët e në këtë drejtim u realizua 
një fushatë të sukseshme duke promovuar tërheqjen e pensionit pranë Fibank 
#Fibankpensionistet.

Në vijim të Përgjegjësisë Sociale dhe përkujdesjes ndaj këtij grupi, Fibank 
u dhuroi gjithë pensionistëve të braktisur dhe në nevojë ushqime pranë 
"Shoqatës së Penisonistëve".

Objektivi #5 
Fushata e lançuar nga Fondacioni Spitalor i Nënës dhe Fëmijës dhe i 
sponsorizuar nga Fibank synon të rrisë ndërgjegjësimin e të rinjve shqiptarë 
mbi fenomenin e Dhunës Kundër Grave dhe vajzave, sidomos gjatë periudhës 
së shtatzanisë. #celebrateHer #lumturiaeSaj

Objektivi #4
Në kuadër të festive të fundvitit, Fibank së bashku me përfaqësues të 
Ambasadës Bullgare në Shqipëri organizoi takim me kryetarin e bashkisë 
dhe drejtorin e DAR Kukës, si dhe 5 drejtorë të shkollave të zonës së Gorës, 
për t’ju dhuruar fëmijëve 10 kompjutera, si dhe dhurata të përgatitura nga 
Ambasada Bullgare për festat e fundvitit.

Objektivi #10
Banka vazhdoi donacionin për Fshatin e Fëmijëve SOS, duke të plotësuar 
nevojat për dy fëmijë të fshatit. Banka mori një çmim si Donator i Rregullt 
për Fshatin SOS dhe për kontributin e dhënë gjatë periudhës 7 vjeçare. Për 
më tepër, banka bleu dhe kartolinat e fundvitit, të vizatuara nga fëmijët.

Objektivi #1
Punonjësit e bankës mbështetën nismën e Fshatit të Fëmijëve SOS, duke blerë 
kartolina për bamirësi, të përgatitur nga vetë fëmijët e këtij fshati.  

Objektivi #2
Në 2 - 3 dhjetor, 112 punonjës të Intesa Sanpaolo Bank Albania dhe Z. 
Pedrazzi, Drejtor i Përgjithshëm, grumbulluan vullnetarisht ushqime për 
të mbështetur njerëzit që jetojnë në kushte shumë të vështira, në kuadër 
të nismës së parë në Shqipëri për një organizim të tillë të njëjkohshëm në 
shtatë qytete të mëdha të vendit, si bashkëpunim i Food Bank Albania, 
supermarketeve CONAD dhe Intesa Sanpaolo Bank Albania. I gjithë stafi 
i degëve jashtë kryeqytetit si Vlora ,Shkodra, Elbasani, Lushnja, Fieri dhe 
Korça mori pjesë në këtë aktivitet. 

Objektivi #3
Në 23 - 24 nëntor në Degën e Rrugës së Barrikadave dhe Zyrat Qëndrore 
të Bankës Intesa Sanpaolo Albania u organizua nisma e dytë e dhurimit të 
gjakut për këtë vit. 

Objektivi #4
•	Banka iu bashkua nismës së muzeut të kursimit (Museo del Risparmio) 

dhe galerive italiane (gallerie d’Italia) & arkivës historike, për të festuar 
ditën botërore të kursimit (31.10.2017), duke organizuar disa veprimtari 
kombëtare e ndërkombëtare. 

•	Drejtor i Përgjithshëm i Intesa Sanpaolo Bank Albania, ndau në datën 
30 nëntor eksperiencën e tij me nxënësit e klasës Junior Achievement 
në Gjimnazin “Sami Frashëri”,  duke folur rreth “Udhëzimeve për një 
Sipërmarrës” (Entrepreneur Guide) në vijim të “Muajit Kombëtar të 
Sipërmarrjes”.

Objektivi #8
•	Në 17 nëntor u organizua edicioni i 8-të i Ditës Ndërkombëtare të 

Ndërmarrjeve të Vogla dhe të Mesme nga Confindustria Italiane, në 
bashkëpunim me shoqatat e biznesit, me fokus luftën kundër mallrave 

false. Për të dytin vit rradhazi u përfshi në këtë nismë dhe Confindustria 
Albania, që në bashkëpunim me Intesa Sanpaolo Bank Albania organizoi 
vizita të studentëve të Universitetit “Zoja e Këshillit të Mirë” në mjediset e 
bankës, pranë “Qendrës së Trajnimeve” në Laprakë. 

•	 Intesa Sanpaolo Bank Albania ishte pjesë e Panairit "Shqipëria punon 
tokën! - Konsumo shqip!" në 29 mëntor në sheshin “Nënë Tereza”, në 
vijim të mbështetjes përmes produkteve e shërbimeve të ofruara për Agro 
Biznesin.

Objektivi #2
Në fund të vitit drejtimi i bankës vendosi që fondi që shpenzohet zakonisht për 
dhurata të përdoret për bamirësi, e në veçanti për Shoqatën e Pensionistëve. 
Kështu, më shumë se 400 pako iu shpërndanë pensionistëve në varfëri të 
skajshme.

Objektivi #3
•	Si pjesë e parimit të bankës për të mbështetur komunitetet në nevojë, me 

mbështetjen e bankës u hap një qendër e re (TISS) për trajtimin e fëmijëve 
autikë në Durrës. 

•	Banka mbështeti një sërë forumesh dhe seminaresh, të organizuara nga 
Fondacioni "Nëna dhe Fëmija" për "Vlerësimin e situatës lidhur me 
sistemin referues kombëtar për të sapolindurit dhe nënat në Shqipëri".

Objektivi #11
•	“Vepro për shoqërinë” organizoi eventin "Fuqizo komunitetin ", ku më 5 

dhjetor u dhanë tri çmime fituese për projektet që studentët do të aplikojnë 
në qytetet përkatëse.

•	Promovimi i sektorit bujqësor, nëpërmjet nismës: "Shqipëria punon tokën 
- Konsumo shqip". Qëllimi i kësaj veprimtarie ishte prezantimi i zhvillimit 
dhe promovimit të sektorit bujqësor, promovimi i prodhimit vendas, jo 
vetëm përmes ekspozimit të produktit, por edhe organizimit të seminareve 
dhe tryezave të diskutimit. 

Objektivi #15
Banka mbështeti veprimtarinë: "Misioni Ekonomik - Bujqësia në Shqipëri", 
organizuar nga Advantage Austria Albania. 

Objektivi #4
Banka ka krijuar dhe promovuar një produkt të ri “Paketa Student”. Misioni 
i këtij produkti të ri është lidhja e parë, mes të rinjve të sapo prezantuar me 
sfidat e një të rrituri të pavarur, me bankën si institucion financiar. Societe 
Generale Albania zgjodhi u takua me studentët panë institucioneve arsimore 
ku ata ndjekin studimet dhe prezantoi paketën Studenti, që ngjalli interes 
mes studentëve. Nëpërmjet këtij produkti të posaçëm për studentët, ata do 
mund të kenë llogarinë e tyre personale ose të përbashkët me prindërit.

Art, Sport dhe Kulturë
•	Tirana Bank ishte sponsori kryesor në koncertin “Maratona e Këngës”, 

organizuar në qendër të Shkodrës më 17 gusht dhe në qytetin e Përmetit 
më 24 gusht 2017.

•	Ministria e Diasporës, në vijim të festave kombëtare të muajit nëntor dhe 
duke pasur parasysh që viti 2018 do të jetë "Viti i Skënderbeut", u përfshi 
në projekt duke prodhuar postera, agjenda e kalendarë me simbolet 
kombëtare. Tirana Bank sponsorizoi prodhimin e 1,350 agjendave.

•	Tirana Bank sponsorizoi Kishën Orthodhokse Autoqefale të Shqipërisë në 
organizimin e veprimtarisë kulturore më 17 - 18 nëntor 2017 në Tiranë, 
për nder të kompozitorit të njohur grek Mikis Theodorakis.

Objektivi #3
•	Tirana Bank mbështeti veprimtarinë “Shqipëria punon tokën - Konsumo 

Shqip”. 

•	Stafi i bankës përgjatë një viti, nëpërmjet një numri llogarie të vënë në 
dispozicion, mblodhi fonde nga donacione personale, për realizimin e 
festës me fëmijët e pavionit të Onkologjisë dhe Hemofilisë, si dhe blerjen e 
dhuratave me rastin e Festave të Fundvitit.

•	Stafi i Tirana Bank u organizua për një nga projektet më të bukura të 
fundvitit: “Bredhi ynë”, një nismë që zbukuroi dhe lumturoi shumë njerëz, 
për të cilët fati deshte mos të festonin në shtëpitë e tyre. Tirana Bank dhuroi 
Pemën e Krishtlindjes me zbukurime dhe stafi i saj përgatiti personalisht 
dhurata me këtë rast.

Objektivi #4
Eventi “Rruga drejt suksesit” i prezantuar nga Vasil Naçi u rikthye në datën 
9 nëntor në Pallatin e Kongreseve, ku mbi 2000 persona, mes tyre dhe 
BusinessMag, patën mundësinë për të mësuar, për t’u motivuar në një trejnim 
ndryshe. Tirana Bank mbështeti si sponsor “Silver” këtë veprimtari.

Objektivi #8
•	Union Bank iu bashkua Programit të Lehtësimit të Tregtisë (TFP) të 

Bankës Europiane për Rindërtim dhe Zhvillim (EBRD), duke nënshkruar 
një marrëveshje, në bazë të së cilës Union Bank do të jetë një bankë që do 
të lëshojë garanci për financimin e tregtisë, për të mbështetur veprimtarinë 
e importit dhe eksportit të shoqërive vendase.

•	Në datat 18-19 nëntor, Union Bank mori pjesë si sponsor kryesor në StartUp 
“The Steps for Creating A Successful Business”, i organizuar në Tirana 
Business University,  që synonte nxitjen dhe mbështetjen e studentëve që 
zhvillojnë ide biznesi. Midis 15 ideve që konkurruan, konkursin e fitoi 
studentja Megina Laçka, me idenë e saj Bio Kozmetika, ide që lidhet me 
prodhimin artizanal të produkteve kozmetike natyrale.

AKTIVITETE
Menaxhimi i Burimeve Njerëzore 
në bankingun digjital
Më 4 tetor, AAB organizoi forumin 
e burimeve njerëzore me temë: 
"Menaxhimi i burimeve njerëzore në 
bankingun digjital". Kjo veprimtari 
mblodhi ekspertë ndërkombëtarë 
dhe kombëtarë të burimeve 
njerëzore, të cilët diskutuan rreth 
aftësisë për t’u mësuar dhe përshtatur 
me ndryshimet që do të vazhdojnë të 
karakterizojnë punonjësit e bankës, 
përmes transformimit digjital.

Forumi i dytë i auditimit të 
brendshëm: Përgjegjshmëria ndaj 
grupeve të interesit
Më 13 tetor, AAB në bashkëpunim 
me Institutin Shqiptar të Auditorëve 
të Brendshëm (AIIA) ozrganizoi 
Forumin e Dytë të Auditimit të 
Brendshëm. Ky forum ishte një 
mundësi e shkëlqyer për grupet 
kryesore të interesit, për të shprehur 
pikëpamjet e tyre mbi njohuritë, 
perspektivat dhe rekomandimet 
e kërkuara nga audituesit e 
brendshëm, për të lehtësuar arritjen 
e objektivave. Veprimtaria u ndoq 
jo vetëm nga audituesit e brendshëm 
të sektorit bankar, por edhe nga 
drejtuesit ekzekutivë të bankave, 
përfaqësues nga Banka e Shqipërisë, 
përfaqësues nga Banka Qendrore e 
Kosovës, përfaqësues nga shoqëritë 
ndërkombëtare të konsulencës dhe 
institucione të tjera financiare.

Takim-diskutimi: "Kuadri 
mbikëqyrës i BE-së dhe seminari i 
Prioriteteve për 2017-2018"
Veprimtaria, e mbajtur më 24 tetor, 
u organizua nga Deloitte Audit 
Albania, me mbështetjen e Shoqatës 
Shqiptare të Bankave dhe u ndoq 
nga 44 pjesëmarrës.

Takim-diskutimi mbi programin 
COSME
Më 22 nëntor, AAB në bashkëpunim 
me Ministrinë e Financave dhe 
ICC Albania organizoi seminarin 
mbi programin COSME, që është 
një program i BE-së, në zbatim të 
Ligjit për Biznesin e Vogël (SBE), 
duke filluar nga 2014 deri në 2020. 
Programi do të mbështesë NVM-të 
në: lehtësimin e qasjes në financim; 

Mbështetjen e ndërkombëtarizimit 
dhe qasjes në tregje; Krijimi i 
një mjedisi të favorshëm për 
konkurrencën; Inkurajimi i një 
kulture sipërmarrëse, etj. Në program 
morën pjesë 50 pjesëmarrës.

Takim-diskutimi për FATCA & CRS
Më 30 nëntor, AAB, në bashkëpunim 
me PWC, organizoi takim-
diskutimin për certifikimin sipas 
ligjit “Për përputhshmërine e 
pagimit të taksave për llogaritë e 
çelura në vendet e huaja” (FATCA) 
dhe zbatimin e Standardeve të 
Raportimit të Përgjithshëm (CRS). 
Në tryezën e rrumbullakët morën 
pjesë 22 përfaqësues të bankave 
anëtare të AAB-së.

Takimi i ATTF Alumni
Më 5 dhjetor 2017, AAB organizoi 
në Tiranë takimin e parë të 
ATTF Alumni. Bankierët që 
kanë marrë pjesë në Seminaret 
Ndërkombëtare të ATTF-së për 
AML, ACAMS & Compliance, HR 
– People Management for Team 
Managers, Executive Program në 
Luksemburg, morën pjesë në këtë 
event. Veprimtaria u ndoq nga Z. 
Luciele Milani, Zyrtar i Projektit 
në Seksionin Ndërkombëtare të 
Zyrës së Trajnimeve në Luksemburg, 
2 trajnerët kryesorë për burimet 
njerëzore të ekipit të ATTF-së: z. 
Ossona dhe znj. Harnois, e cila 
është kreu i programit të Burimeve 
Njerëzore në Luksemburg.
Më 6 dhjetor, znj. Milani u takua me 
Sekretarin e Përgjithshëm të AAB-së 
dhe diskutoi bashkëpunimin midis 
institucioneve dhe trajnimeve që do 
të organizohen gjatë vitit 2018.

Darka e Fundvitit
Më 20 dhjetor 2017, AAB organizoi 
darkën e fundvitit, në të cilën morën 
pjesë drejtorët e përgjithshëm të 
bankave anëtare dhe përfaqësues 
e të ftuar të veçantë nga Banka 
e Shqipërisë, si: Guvernatori, 
Zëvendësguvernatori i parë dhe i dytë, 
drejtori i mbikëqyrjes dhe drejtues 
të departamenteve të tjera, Shefi i 
Kabinetit të Zyrës së Guvernatorit; 
Drejtori i Agjencisë së Sigurimit të 
Depozitave dhe anëtarët e Bordit 
Editorial të revistës "Bankieri".

AAB organizoi Konferencën 
e 2-të: "Bankat për Rritje në 
Shqipëri"

Më 14 nëntor, AAB 
organizoi konferencën: 
"Bankat dhe rritja 

ekonomike në Shqipëri". Në 
konferencë morën pjesë SH.T. Edi 
Rama, Kryeministër i Shqipërisë, 
z. Arben Ahmetaj, Ministër i 
Financave dhe Ekonomisë, z. 
Gent Sejko, Guvernator i Bankës 
së Shqipërisë. z. Enis Aliko, 
Zëvendësministër i Infrastrukturës 
dhe Energjisë dhe këshilltari i 
Ministrit të Drejtësisë, që ishin 

pjesë e panelit të diskutimeve. 
Gjithashtu, përfaqësues nga 
Banka e Shqipërisë, Autoriteti 
i Mbikëqyrjes Financiare, 
institucionet jobanka, drejtuesit e 
bankave dhe përfaqësues të lartë 
të sektorit bankar, përfaqësues 
nga institucionet financiare 
ndërkombëtare FMN, Banka 
Botërore, BERZH dhe përfaqësues 
nga EFSE Development Facility 
(që ishte sponsori kryesor i 
konferencës) morën pjesë në 
konferencë. Veprimtaria u mbulua 
gjerësisht nga media, gjatë sesionit 
të hapjes.



42             Janar 2018

 www.aab.al

 Bankieri             

Provimi i CIA-s, 2-3 tetor
Certifikimi për Audituesin e Brendshëm CIA® është një 
certifikim që jepet nga Instituti Global i Audituesve të 
Brendshëm. Trajnimi u ndoq nga 11 pjesëmarrës nga 
Shqipëria dhe Kosova.

Drejtimi përmes inteligjencës emocionale, 4-5 tetor
Më u mbajt në Tiranë një trajnim ndërveprues ku morën 
pjesë 12 pjesëmarrës nga bankat anëtare.

Pikëpamja e Audituesve të Menaxhimit të Rrezikut, 10 tetor
Kurs i thelluar i trajnimit mbi Menaxhimin e Rrezikut, në 
bashkëpunim me AIIA, ku morën pjesë 10 pjesëmarrës.

Menaxhimi efektiv, 23-24 tetor
Një seminar trajnues dy-ditor, ku morën pjesë 15 pjesëmarrës 
nga Shqipëria dhe Kosova, e që u drejtua nga Dr. Yehuda 
Hamovitz. 

Kursi për VISA Claims Resolution (VCR) Disputes, 25-27 
tetor
Një kurs tre-ditor ndërveprues, i cili përfshinte diskutime, 
leksione, konkurse dhe veprimtari në grup. Kursi u ndoq nga 
19 pjesëmarrës.

Bankingu me Pakicë, Financat e Internetit dhe E-banking, 
1-2 nëntor
Rreth 15 pjesëmarrës morën informacionin e nevojshëm për 
menaxhimin e kanaleve të reja të shpërndarjes dhe mënyrën 
se si bankat me pakicë menaxhojnë evolucionin e FinTechs-
ave.

Vlerësimi i Sigurimit të Cilësisë, 6-7 nëntor
Trajnimi ofroi njohuri për elementët kryesorë të një Programi 
për Përmirësimin e Sigurimit të Cilësisë dhe u ndoq nga 10 
pjesëmarrës.

Ekselenca në Shitjet nga Thesari, 21-22 nëntor
Ky trajnim dy ditor, u ofrua nga BACEE dhe ofroi një 
informacion më të thellë lidhur me elementët njerëzorë të 
stafit të thesarit të angazhuar në  shitje. Trajnimi u drejtua 
nga z. Attila Mizsér, nga Apollo Consulting dhe u ndoq nga 
12 pjesëmarrës.

Menaxhimi i njerëzve për menaxherët e ekipit, 4-7 dhjetor
Zyra e trajnimeve në Luksemburg i ofroi AAB-së një nga 
seminaret më të mira të trajnimeve për menaxherët. Trajnimi 
4 ditor, filloi me një Darkë Mirëseardhje natën para ditës së 
parë të kursit. Trajnimi u drejtua nga Viviane Harnois Gilles 
dhe Ossona de Mendez, eksperte nga bankat me veprimtari 
në Luksemburg dhe u ndoq nga 18 përfaqësues të bankave.

TRAJNIME

AAB

Roli i edukimit financiar njohu 
një rritje të shpejtë në shekullin 
e XX-të dhe XXI-të. Ai u 

përqendrua në koncepte, të tilla si: 
buxhetimi dhe kursimi, të integruara 
në programet e edukimit financiar, që 
synonin dhënien e shpjegimeve rreth 
mekanizmave të menaxhimit të pagave, 
si dhe të paraqitjes së mekanizmave të 
mbrojtjes financiare dhe instrumenteve 
të investimit afatgjatë dhe afatmesëm. 
Edukimi financiar nuk është thjesht 
një prirje, por një aftësi jetësore 
thelbësore në shoqërinë e sotme, që na 
krijon mundësinë të zhvillojmë dhe të 
ekuilibrojmë buxhetin tonë, të marrim 
vendime sa më të përshtatshme rreth 
kursimeve afatshkurtra dhe afatgjata, 
si dhe të zgjedhim produktet më të 
mira financiare, që mund të na e bëjnë 
jetën më të lehtë.

Natyrisht, për të përmirësuar 
edukimin financiar, fëmijët duhet të 

kenë qasje në të që në moshë të vogël, 
në mënyrë që ata të mund të krijojnë një 
bazë të fortë në këtë drejtim. Edukimit 
financiar i duhet dhënë po aq respekt 
dhe vëmendje sa ç’u japim lëndëve të 
tjera në programet mësimore.

Ne u mësojmë fëmijëve aritmetikë 
në shkollë kur ata janë të vegjël, me 
qëllim që ata të zgjidhin ekuacione dhe 
bëjnë analiza matematikore, kur të jenë 
në shkollë të mesme. Po kështu, për 
edukimin financiar, ne presim që nëse 
u japim diçka në shkollë të mesme, ata 
të mund të jenë të përgatitur. Ne duhet 
t’u mësojmë atyre konceptet bazë që 
në moshë të vogël. Kështu, duhen bërë 
përpjekje të mëdha për të pasur mësues 
të kualifikuar, që të mund të ofrojnë 
edukim financiar.

Nxënësit fitojnë aftësi financiare 
nga prindërit e tyre, e sigurisht aftësitë 
financiare janë të lidhura fort me 
sfondin socio-ekonomik të familjeve të 
tyre. Përpjekjet për të rritur edukimin 
financiar në shkolla nuk i shmang 
prindërit nga përgjegjësia. Shkollat ​​
janë të pozicionuara mirë për t’u 
mësuar nxënësve ato gjëra që vet ata, 
ose prindërit e tyre, mund të mos 
jenë në gjendje t’ua mësojnë. Shkollat ​​ 
përforcojnë mesazhet prindërore, duke 
shtuar më shumë mësime dhe praktika 
të strukturuara.

Programet e edukimit financiar 
janë shumë të nevojshëm, ashtu siç 
dëshmohet dhe nga “PISA 2015: 
Raporti rreth Edukimit Financiar të 
Nxënësve”, i botuar këtë verë nga 
Organizata për Bashkëpunim dhe 
Zhvillim Ekonomik, OECD. Raporti 
pohon se, vetëm 1 në 10 adoleshentë në 

mbarë botën janë në gjendje të marrin 
disa vendime të rëndësishme – por 
komplekse – financiare, duke përfshirë 
zgjedhjen midis huave të ndryshme, 
ose analizimin e faturave dhe pagesave. 
Mesatarisht në vendet dhe ekonomitë 
e OECD-së, 22% e nxënësve nuk 
zotërojnë aftësitë financiare bazë.

Nëse nuk do bëjmë gjë për ta 
ndryshuar këtë realitet, miliona të 
rinj që nuk kanë aftësi për të marrë 
vendime financiare efektive do ta kenë 
edhe më të vështirë të bëhen qytetarë 
produktivë dhe të zotë. Ata tashmë 
janë konsumatorë financiarë dhe së 
shpejti do të përballen me vendime 
komplekse, si p.sh.: huat studentore. 

Sot është më e rëndësishme se kurrë 
që fëmijët dhe të rinjtë të fuqizohen 
ekonomikisht, për të mbyllur boshllëqet 
e pabarazisë dhe për të ndërtuar një të 
ardhme më të mirë! Çështjet lidhur 
paranë janë të rëndësishme, sepse 
fëmijët dhe të rinjtë duhet të marrin 
njohuri dhe të zhvillojnë aftësi, për të 
marrë vendime financiare të zgjuara 
përgjatë gjithë jetës.

Mbajeni mend! 
Java e Parasë më 12 - 18 mars 2018   

për më shumë në vijim!

Junida TAFAJ
Oficere e Operacioneve
SHOQATA SHQIPTARE E BANKAVE, AAB

Edukimi financiar 
Një aftësi thelbësore e jetës për të rinjtë

Natyrisht, për të përmirësuar edukimin financiar, fëmijët duhet të kenë qasje në të që në moshë të vogël, në 
menyrë që ata të mund të krijojnë një bazë të fortë në këtë drejtim. Edukimit financiar i duhet dhënë po aq 
respekt dhe vëmendje sa ç’u japim lëndëve të tjera në programet mësimore.


